
Быйыл Ньурба куоракка 
«Саахалланар туруктаах 
уонна хаарбах дьиэлэртэн 
көһөрүү» судаарыстыбаннай 
тосхолунан элбэх 
кыбартыралаах дьиэлэр 
үлэҕэ киирэллэрэ күннэтэ 
чугаһыыр. Бу сылга 4 дьиэ 
бүтэрэ былааннаммыта 
эрээри, «Виком» ХЭТ үп-
харчы өттүнэн балаһыанньата 
уустугунан сибээстээн, 
Кузаков уул. 40 №-дээх 4 
этээстээх, 32 кыбартыыралаах 
дьиэтэ хойутуур буолла. 
Инньэ гынан бу ыйга 3 
дьиэ саҥа олохтоохторо 
кыбартыыралырын күлүүһүн 
ылан көһөн киириэхтэрэ. 

Ньурба к. Комсомольскай 
уул. элбэх кыбартыыралаах 
икки дьиэ тутуутугар “Регио-
нальнай сайдыы“ ХЭТ 39 киһи-
лээх биригээдэтэ үлэлиир. 

«Үлэбит түмүктүүр түһүмэххэ 
киирдэ, - диэн кэпсиир «Регио-
нальнай сайдыы” ХЭТ кылаабы-
най инженерэ Артем Тимофеев. 
- Кырааската бүппүтэ, бары 
этээстэринэн сантехниката, 
уутун ситимэ тардыллар уонна 
оборудованиета олордуллар. 
58 кыбартыыралаах дьиэҕэ 12 
таджик ис үлэтигэр уонна 5 сан-
техник (Дьокуускайтан, Ньур-
баттан), 53 кыбартыыралааха 
17 таджик уонна эмиэ олохтоох-
тортон 5 сантехник үлэлииллэр. 
Сантехниктар унитаз, ванна 
уонна раковина олордоллор, уу 
ситимин турбатын тардаллар. 
Бу ыйга үлэбитин түмүктүөхпүт. 

Сылааһа хойутаан холбонон, 
бастаан болдьоммут кэмтэн хо-
йутааһын таҕыста. Инньэ гынан 
балаҕан-алтынньы ыйдарыгар 
элбэх бириэмэбитин сүтэрди-
бит. Хата, этэҥҥэ холбоон дьиэ-
бит сылыйан, дьоммут этэҥҥэ 
үлэлии сылдьаллар. Аҕыйах үлэ 
хаалла. Үлэлиир матырыйаал-
быт барыта баар. Арай кыра рас-
ходнай матырыйааллар тиий-
бэттэр, ону үрдүттэн атыылаһа 
сылдьабыт, Ньурба маҕаһыын-
нарыгар бааллар. Онон маты-
рыйаалга кыһалҕа суох. 

Манна кыбартыыраларын 
ылыахтаах олохтоохторго кыра 
кэм хаалла, бука диэн кыратык 
күүтэ түһүҥ. Саҥа дьылга диэри 
үлэни бүтэрэн күлүүстэргитин 
туттарыахпыт». 

58 кыбартыыралаах дьиэни 
кэрийэ көрөбүн, эбиэт кэмэ 

буолан таджиктар биир хоско 
мустан күө-дьаа эбиэттии оло-
роллор. 2 сантехник иккис 
этээскэ көрүдүөргэ уу сити-
мин тарда сылдьаллар, биир-
диилээн сантехниктар үлэлии 
сылдьаллар. Кыбартыыралар-
га барытыгар ваннаҕа ууну сы-
лытар тэриллээх (водонагрева-
тель), куукунаҕа духовкалаах 
электроплиталаах буолар эбит, 
сорох водонагреватели туруор-
буттар.

Сергей Васильев төрдө 
Ньурба, Дьокуускайтан кэлэн 
үлэлии сылдьар. «Кэпсиирим 
улахан суох, - диир кини. – Сан-
техниктар биригээдэлэригэр 
12-бит. Үлэбитин бүтэрэ сатыы-
быт». 

Манна кыбартыыра ылыах-
таах кэргэннии Прокопий Да-
выдович уонна Наталья Вла-
димировна Федоровтары 

кирилиэскэ көрсө түстүм. 
«Мин Ньурба тыйаатыры-

гар үлэлиибин, - диир Проко-
пий Давыдович. – Кэргэним 
«Светлячок» оҕо уһуйааныгар 
иитээччинэн үлэлиир. Кузаков 
уул. 5 №-дээх дьиэтигэр олоро-
бут. Саҥа дьиэҕэ киириэхтээх-
пит диэн кэлэн көрө сылдьабыт. 

Бу ыйга саҥа кыбаартыы-
ра хаһаайына буоларбытыт-
тан улаханнык үөрэ сылдьа-
быт. Билигин олорор дьиэбит 
ситэтэ суох хааччыллыылаах 
мас дьиэ. Онон сотору толору 
хааччыллыылаах дьиэҕэ кии-
рэрбитин долгуйа күүтэбит. Кы-
бартыырабыт иэнинэн суот-
таан, саҥа дьиэҕэ биир хостоох 
кыбартыыраны анаабыттара, 
бастакы этээскэ баар. 2 уоллаах-
пыт, кыра эрдэхтэринэ олорон 
кэлбит дьиэбит сөп этэ, онтон 
билигин улааттылар». 

Бөртөлүөт пааматынньы-
гын уонна спорт былаһаакка-
тын аттыгар Комсомольскай 
125 №-дээх 5 этээстээх, 30 кы-
бартыыралаах дьиэ тутуутун 
үлэтэ түмүктэннэ. Ваннатын, 
туалетын, водонагревателин 
барытын туруоран холбообут-
тар. Дьокуускайдааҕы «Нидст-
рой” ХЭТ 3 үлэһитэ бытархай 
үлэ хаалбытын ситэрэ сылдь-
аллар. Кыбартыыралар уопсай 
иэннэрэ - 1780,84 м2. 29 кыбар-
тыыра «Переселение» бырагы-
рааматынан барар, 1 кыбартыы-
ра – коммерческай.

Анал байыаннай эпэрээс-
сийэҕэ кытта сылдьар 
биир дойдулаахтарбыты-
гар уонна кинилэр дьиэ 
кэргэттэригэр улуустааҕы 
көмө фондатыгар кэнни-
ки эбии 10-тан тахса тэрил-
тэттэн уонна дьонтон үп 
киирдэ. 

Ол курдук, сэтинньи 20 
күнүттэн саҕалаан, улуус-
тааҕы кииннэммит бибилэ-
тиэкэ ситимэ – 50500 солк, 
Ньурба к. «СЭГХ» - 6000 солк, 
«Кэскил» култуура киинэ – 
16700 солк, Малдьаҕар нэ-
һилиэгин дьаһалтата – 21500 
солк, Үлэлээх буолуу киинэ 
– 2300 солк, Күндээдэ нэ-
һилиэгэ – 6500 солк, Ньур-
батааҕы почта отделениета 
– 16500 солк, «Саханефте-
газ» АО – 62200 солк, Серби-
на Лариса Викторовна – 5330 
солк, П.С.Егоров аатынан 
Акана орто оскуолата – 28000 
солк, С.Н.Эверстова аатынан 
«Туску» норуот айымньы-
тын дьиэтэ - 20141,50 солк, 
СӨ-гэр Суут департаменын 
управлениета - 4634,08 солк, 
С.С.Сюльскэй аатынан Сүлэ 
орто оскуолата - 96682, 23 
солк, С.В.Васильев аатынан 
Ньурбатааҕы элбэх хайысха-
лаах гимназия – 167000 солк.

Сыл саҥатыттан фонда-
ҕа 7 мөл. 613 тыһ. 35 солк. 
киирдэ. СВО-ҕа кытта сылдь-
ар биир дойдулаахтарбы-
тыгар уонна кинилэр дьиэ 
кэргэттэригэр көмөҕө улуус-
тааҕы оперативнай ыстаап 
быһаарыытынан сэтинньи 
28 уонна 30 күннэригэр 
153 тыһ. солк. ыытылын-
на. Инньэ гынан ахсынньы 
5 к. туругунан фондаҕа 
420281,57 солк. хаалла. 

Кэлэр сыл тохсунньу 
ыйыгар СВО зонатыгар 
барыы былааннанар. Онон 
байыастарбыт сайаапкала-
рынан эмиэ мал-сал тиэр-
диллиэхтээх. Итинэн сибээс-
тээн СВО фондатын хаҥатар 
сорук турар. Онон улууспут 
олохтоохторун уонна тэ-
рилтэлэри биир дойдулаах-
тарбытыгар көмөҕө анаан 
фондаҕа көхтөөхтүк кытты-
һаргытыгар ыҥырабыт. 

Улуус дьаһалтатын 
пресс-сулууспата

 ֖ СВО

СВО 
фондатыгар 
420281,57 
солк. баар

 ֖ Бырагыраама олоххо киирэр

Бу ыйга 3 дьиэ үлэҕэ киириэҕэ

 e «Региональнай сайдыы» ХЭТ дьиэтин уопсай көстүүтэ

 e Артем Тимофеев уот көрдөрүүтүн быһа Энергосбыкка биэрэр 
«өйдөөх счетчик» таһыгар

 e Николай Егоров 
сантехниканы оҥорор

 e «Нидстрой» тутааччыта үлэ 
кэмигэр

Геннадий АНТОНОВ

Сэтинньи 30 к. улууска 
тыа хаһаайыстыбатын 
үлэһиттэрин идэлээх 
бырааһынньыгар Ньурба к. 
«Кыталык» КД-гар үөрүүлээх 
мунньах ыытылынна. 

Аһы-үөлү дэлэтэн тыа ха-
һаайыстыбатыгар үлэлии-хам-
сыы сылдьар хоһуун дьомму-
тун уонна бэтэрээннэри улуус 
баһылыгын бастакы солбуйаач-
чыта Василий Семенов, улуус 
баһылыгын тыа хаһаайысты-
батыгар солбуйааччыта - тыа 
хаһаайыстыбатын департа-
менын салайааччыта Леонид 
Ушканов, улуус Сүбэтин бэрэс-
сэдээтэлэ Нюргуяна Михайло-
ва, Ньурба куорат баһылыгын 
солбуйааччыта Павел Необу-
тов итиитик-истиҥник эҕэр-
дэлээтилэр. Леонид Ушканов 
улуус тыатын хаһаайыстыба-
тын билиҥҥи үлэтин-хамнаһын 
туһунан киэҥ ис хоһоонноох да-
кылаат оҥордо.

Бырааһынньык күн улуус 
тыатын хаһаайыстыбатын 
чулуу үлэһиттэрэ уонна бэтэ-
рээннэрэ өрөспүүбүлүкэ, улуус, 

тыа хаһаайыстыбатын депар-
таменын уонна Ньурба к. наҕа-
раадаларынан бэлиэтэннилэр. 
Ол иһигэр «Чаппанда» СПК бэ-
рэссэдээтэлэ Николай Семе-
нов – «СӨ агропромышленнай 

комплексын бочуоттаах үлэһи-
тэ», Көтөр фабрикатын үлэһи-
тэ Наталья Данилова, Дьаархан 
тыа хаһаайыстыбатын исписэ-
лииһэ Саргылана Терентьева, 
Өҥөлдьөтөөҕү «Васильева М.Д.» 

бааһынай хаһаайыстыбатын 
ыанньыксыта Наталья Степа-
нова - «СӨ тыатын хаһаайыс-
тыбатын туйгуна», «Влада» кэ-
пэрэтиип менеджерэ Светлана 
Герасимова - «СӨ аһылык ин-

дустриятын туйгуна», Дьаар-
ханнааҕы «Саһарҕа» ХЭТ ты-
рахтарыыһа Ярослав Конощук, 
ветуправление бэтэрээнэ 
Мария Нюргусова, «Ньурба» 
сопхуос бэтэрээнэ Евдокия 
Иванова, «Күндээдэ» АУо сүөһү 
көрөөччүтэ Денис Антонов – 
«СӨ тыатын хаһаайыстыбатын 
бэтэрээнэ», ветеринарнай-ис-
пытательнай лаборатория ди-
риэктэрэ Виктория Захарова, 
ветуправление бэтэрээнэ Сте-
панида Кононова – «Ньурба 
улууһун тыатын хаһаайысты-
батын бочуоттаах бэтэрээнэ» 
бочуоттаах ааты сүктүлэр. Маар-
дааҕы «Булгунньахтаах» бааһы-
най хаһаайыстыба баһылыга 
Петр Капустиҥҥа – «СӨ сылгы-
ны үөрдээн иитиигэ кылаатын 
иһин» бэлиэ туттарылынна. Тэ-
рээһини эҕэрдэ ырыалар киэр-
гэттилэр. 

 ֖ Сонуннар

Бастыҥ үлэһиттэр наҕараадаларын туттулар

Геннадий АНТОНОВ

Бу нэдиэлэҕэ биир 
дойдулаахтарбыт, Ил 
Түмэн сис кэмитиэттэрин 
бэрэссэдээтэллэрэ Владимир 
Прокопьев уонна Георгий 
Балакшин улууспутугар кэлэн 
үлэлии сылдьаллар. Бастакы 
күн кинилэр Дьиикимдэ, 
Сүлэ, Антоновка уонна 
Ньурба к. олохтоохторун 
кытта көрүстүлэр. 

Ахсынньы 4 к. «Кыталык» 
КД дьоҕус саалатыгар 17 чаас-
тан дьокутааттары кытта көр-
сүһүүгэ Ньурба куорат 60-ча 
олохтооҕо кытынна. Мунньаҕы 
Ньурба куорат баһылыга Генна-
дий Игнатьев иилээн-саҕалаан 
ыытта. Владимир Прокопьев 
уонна Георгий Балакшин өрөс-
пүүбүлүкэ бүддьүөтүн, Ил Түмэн 
сис кэмитиэттэрин, улуус ту-
руорсуулаах боппуруостары-
нан ыытар үлэлэрин туһунан 
иһитиннэрии оҥордулар. Куо-
наччаан муостатын тутуутун 
үбүлээһин, Ньурбаҕа стадион 
тутуутугар үбү корректировка-
тыгар, Орто Түҥнээҕи гаастаах 
сиртэн Ньурба улууһун нэһи-
лиэнньэлээх пууннарын гаас-
тааһын, оһохтоох дьоҥҥо суб-
сидия уо.д.а. боппуруостарга 
хайдах үлэлэһэ сылдьалларын 
сырдаттылар. 

Саалаҕа мустубут элбэх дьон-
тон үгүс ыйытыы киирэн хо-
руйданна. Сүрүннээн дьэллик 
ыттары бэрээдэктииргэ өрөс-
пүүбүлүкэ сокуонун түргэнник 
ылынар наадатын, газгольдер 
көмөтүнэн гааһынан сылыт-
тыыга субсидия олохтонуутун, 
үрдүк күүрүүлээх уот, маһы-
нан оттуллар оһохтоох ыаллар-
га субсидияны үрдэтии, киин 
ититиигэ холбонуу, каадыр боп-
пуруоһун – быраастар уонна 
учууталлар тиийбэттэрин, эко-
логия уо.д.а. боппуруостары кө-

төхтүлэр. 
Дьокутааттар ыйытыылар-

га толору хоруйдары биэрди-
лэр. Онтон аҕыйах түгэҥҥэ 
тохтоотоххо, дьэллик ыт боп-
пуруоһугар боломуочуйалары 
эрэгийиэннэргэ биэрбиттэр, 
Ил Түмэҥҥэ өрөспүүбүлүкэ со-
куонун бырайыага бэлэмнэнэ 
сылдьар, кэлэр сыл олунньу 
ыйыгар көрүллэрэ былаанна-
нар. Газгольдер көмөтүнэн гаа-
һынан сылыттыыны киллэрии 
кэҥээн иһэринэн, манна субси-
дия боппуруоһун быһаарыах-
ха сөп, ол иһин манна сүбэлэ-
һии ыытыллыахтаах. Оһоҕунан 
сылыттыыга субсидия кырата 
биллэр, этэҥҥэ буоллаҕына 
субсидия кээмэйэ үрдүөхтээх 
уонна оһохтоох дьиэлээх киһи 
барыта ылыахтаах, дьокутаат-
тар бу боппуруоска өссө үлэ-
лэһиэхтэрэ. Уотунан хааччы-
йыыга кыһалҕа элбэхтэр, инньэ 
гынан Владимир Михайлович 
«Якутскэнерго» ПАО гендириэк-
тэрэ Геннадий Алексеевы улуус-
ка аҕала сылдьан кэпсэтиэх-
тэрин иһитиннэрдэ. Быраас 
тиийбэт кыһалҕатын быһаарар 
инниттэн, Мединститут саҥа 
дьиэтин тутуутун уонна устудь-
уоннар ахсааннарын элбэтэр 
туһунан боппуруоһу туруор-
буттар. 

Улуустааҕы киин балыыһа 
кылаабынай бырааһа Наталья 

Павлова тус сыаллаах дуогаба-
рынан улуустан быраас идэти-
гэр үөрэнэр дьонтон сорохторо 
үөрэхтэрин бүтэрэн баран дой-
дуларыгар кэлбэттэрин, дьиэ-
уот уонна үлэ булунан куорак-
ка олохсуйа хаалалларын эттэ, 
дуогабардаах 3 сылларын кэлэн 
үлэлиэх тустаахтарын тоһоҕо-
лоото.

Кэпсэтиигэ улуус Сүбэтин 
бэрэссэдээтэлэ Нюргуяна Ми-
хайлова, «Байар» кэпэрэтиип 
толорооччу дириэктэрэ На-
дежда Филиппова, Социальнай 
фонда улуустааҕы салаатын 
салайааччыта, улуус Сүбэтин 
дьокутаата Владимир Моисеев, 
Ньурба куорат Сэбиэтин бэрэс-
сэдээтэлэ Петр Иннокентьев 
уо.д.а. кытыннылар. Көрсүһүү 
түмүктэниитэ Ил Түмэн дьо-
кутааттара үөрэх эйгэтигэр тэ-
рилтэлэригэр туттарарга анаан 
улуустааҕы үөрэх управление-
тыгар бэйэлэрин бэлэхтэрин 
туттардылар. 

Владимир Прокопьев уонна 
Георгий Балакшин бу нэдиэлэ 
устата улуус нэһилиэктэригэр 
барытыгар сылдьаллар. Улуус-
пут олохтоохторун мунньах-
тарга көхтөөхтүк кэлэн кыттан 
Ил Түмэн дьокутааттарыгар 
бэйэҕит санааҕытын, туруор-
сууларгытын тиэрдэргитигэр 
ыҥырабыт.

Ил Түмэн дьокутааттара улуус 
олохтоохторунуун көрсөллөр

Сегодня в г.Нюрба состоялось 
открытие дома отдыха 
«Soul house”. Это семейный 
бизнес-проект Александра 
Анатольевича и Анастасии 
Александровны Григорьевых.

Александр Анатольевич ра-
ботает водителем в РИК «Ав-
тодор», а его жена Анастасия 
Александровна является инди-
видуальным предпринимате-
лем, резидентом Департамента 
предпринимательства.

С приветственной речью на 
торжественном мероприятии 
выступили председатель рай-
онного Совета депутатов МР 
«Нюрбинский район» Ньургуя-
на Михайлова, Глава МО «Город 
Нюрба» Геннадий Игнатьев и 
менеджер Департамента пред-
принимательства, торговли и 
местного производства Нюр-
бинского района Наталья Ни-
колаева. Также хозяев пришли 
поздравить друзья и родные.                           

Домик располагается в жи-
вописном месте и постро-
ен из экологически чистого 
материала - дерева, поэтому 
в нем гармонично сочетают-
ся и свежий воздух, и теплота.                                     
Для тех, кто ищет свежие ощу-

щения и все время стремится к 
новому опыту.

«Soul house»- это место, где 
можно забыть о внешнем мире 
и полностью посвятить время 
себе, своей семье и друзьям. 
Побывав здесь однажды, вы 
будете с нетерпением ждать 
новой возможности вернуться 
сюда еще раз.

Поздравляем семью Григо-
рьевых с открытием вашего 
детища! Пусть бизнес развива-
ется только в лучшую сторону, 
приносит удовольствие и чув-
ство реализации, пусть доходы 
позволяют расширяться, благо-
состояние и имидж возрастают 
и радуют.

Департамент 
предпринимательства

Открылось новое место 
для семейного отдыха

Геннадий АНТОНОВ

Сыллата улууска тыа 
хаһаайыстыбатын 
идэ оҥостубут 
дьоммут идэлээх 
бырааһынньыктарын 
сэтинньи бүтүүтүгэр, 
сырыы-айан аһыллыбыт 
кэмигэр бэлиэтииллэр. 
Ол быһыытынан 
сэтинньи 30 к. Ньурба 
к. «Кыталык» КД-гар 
ас-үөл дьаарбаҥката 
ыытылынна.

Сыл баччатыгар диэри 
сорох дьон этин хаһаам-
мыт буолан эбитэ дуу, эт 
атыытыгар урукку курдук 
халыҥ уочарат суох, арай 
убаһа этэ туох-хайа иннинэ 
атыыланан бүттэ. Оттон 
улахан сылгы уонна ынах 
этэ иһирдьэ-таһырдьа хо-
йукка диэри атыыланна. 

Ас-үөл сыаната даҕаны 
араас: ынах этэ 550-700 
солк., ис – 400-550 солк., 
убаһа уонна улахан сылгы 
этэ – 650-700 солк., ынах 
арыыта – 1200 солк., хаан 
– 300-500 солк., быар – 
500 солк., 1 кг отон – 350 
солк. (биир биэдэрэтэ – 
1500 солк.), 0,5 л сүөгэй – 
450 солк., 250 гр. чохоон 
-– 250 солк., Хорула собото 
– 350 солк. уо.д.а. Биир эмэ 
куобах көстөр, сыаната – 
1500 солк. 

Саамай элбэх атыы-
лаһааччылааҕынан ака-
налар астара-үөллэрэ 
буолла. Аканалар эт, ис 
ыйаан илиилэрэ биир 
кэм элэҥнэс, уочарат син 
сулбу сыҕарыйар. Тыа ха-
һаайыстыбатын исписэ-
лииһэ Валерий Торохов 
кэпсииринэн, «Саха сүө-
һүтэ» ГКП Аканатааҕы от-
делениетыттан балтараа 
сүөһү этин (аттаммыт эдэр 
оҕус) уонна иһин сууйан-
кырбаан киллэрбиттэр. Эт 
- 1 кг 500 солк., быар – 600 
солк., итир – 450 солк., хаан 
– 650 солк. уонна тыл – 850 
солк. атыыланна. 

«Эт быыстаах сыа, - 
диир Валерий Торохов. – 
Киллэрбит аспыт эбиэккэ 
диэри атыыланан бүтүөх 
курдук. Билигин Чкалов-
тааҕы отделениеҕа 140 
саха сүөһүтүн кыстатан ту-
рабыт, быйыл 20-тэн тахса 
ынах төрөөбүтэ. Соҕотуоп-
каҕа 10 төбөнү өлөрбүп-
пүт». 

Агро-оскуолалар атыы-
лара истиэндэлээх буолан 
ала-бэлиэтик көстөр. Хаҥа-
лас орто оскуолатын омук 
тылын учуутала Наталья 
Жданова: «Агро-оскуола 
буоларбыт быһыытынан 
сылын аайы дьаарбаҥ-
каларга көхтөөхтүк кыт-
табыт. Ынах сүөһү уонна 
сылгы иитэбит, онон бэ-
йэбит бородууксуйабы-
тын киллэрдибит. Бүгүн 
сүрүннээн ынах этиттэн 
аҕаллыбыт, этиттэн ойоҕо-
һун араарбыппыт, итиэннэ 
хаан, ис, быар киллэрдбит. 
Дьон бэс туораҕыттан оҥо-
һуллубут настойкабытын 
сэргээтэ. Оҕолор куруһуок-
ка сылдьан дьарыктанал-
лар, сайын лааҕырга бэс 
ыйын саҥатыгар бэс туо-
рахтарын адьыр эрдэҕинэ 
хомуйаллар. Бэйэтин ууту-
гар саахардаан туруордах-
ха настойка буолар, күөмэй 
ыарыытыгар эҥин туһа-
лаах». 

Н.Н.Чусовской аатынан 
Антоновка орто оскуола-
тын производственнай 
үөрэхтээһинин маастара 
Саргылана Фокина: «Кы-
һыҥҥы теплицабытыгар 
үүнэ турар күөх луукпутун, 
сибиэһэй хаппыыстаны, 
борщ туматын, бэйэбит си-
биэһэй натуральнай мүөп-
пүтүн, барыанньа арааһын, 
ол иһигэр бэйэбит үүннэр-

бит клубникабыт, дьэдьэм-
мит барыанньатын, куур-
дар аппараты туһанан 
куурдубут араас амтаннаах 
чэйдэрбитин, медовай чү-
мэчилэри уонна арчы-
лыыр нобуордары аҕал-
лыбыт. 

Көтөр фабрикатын 
иллээх үлэһит кэлэктии-
бэ кууруссаттан саха са-
наабытын барытын астаан 
остуолга көрдөрүүгэ уур-
буттар. Технолог Айыына 
Никифорова кэпсиири-
нэн, фабрикаҕа 49700 куу-
русса баар, күҥҥэ 127-128 
дьааһык (биир дьааһык-
ка 360 сымыыт киирэр) 
сымыыт тахсар. Тэрилтэҕэ 
40 киһи үлэлиир. Сымыыт 
ылыытын былаан туолан 
иһэр. Бу сыл 11 ыйыгар 
былааннаах 10174410 ус-
туука сымыыт оннугар, 
10955278 сымыыт ылыл-
лыбыт (107,6%).  Сымыыт 
тахсыытын былаана (243) 
102,4% туолбут. Тэрилтэ 
сымыытын Ньурбаҕа уонна 
таһынааҕы Бүлүү улууста-
рыгар эрэ буолбакка, суол 
баар кэмигэр Дьокуускай-
га, Ленскэйгэ, Өлөөҥҥө, 
Эдьигээҥҥэ уонна Мэҥэ 
Хаҥаласка ыытан батарар.

Бу курдук дьон дьаар-
баҥкаҕа сылдьан сөбү-
лээбит аһылыгын атыыла-
һан хаһаанна. Улуустааҕы 
тыа хаһаайыстыбатын 
департаменын үлэһит-
тэрин ааҕыыларынан, 
быһа холоон 4 мөл. солк. 
кэриҥэ сыаналаах ас-үөл 
атыыланна. Эт атыылаач-
чылар бородууксуйалара 
ситэ баппата, онон тыа ха-
һаайыстыбатын табаарын 
оҥорооччулар хайа эмэ нэ-
һилиэктэр тэрээһиннэри-
гэр киирэн атыылыыр ба-
ҕалаахтарын биллэрдилэр. 

 ֖ Сонуннар

Ньурбаҕа — ас-үөл дьаарбаҥката Олоҕу-дьаһаҕы 
хааччыйыы

04.12.2023 с. халлаан 50 кы-
раадыс тымныйан, бу күнтэн улуус-
ка сылааһынан уонна уоту хаач-
чыйар тэрилтэлэр үрдэтиллибит 
бэлэмнээх буолуу эрэсиимигэр 
киирдилэр. Сылааһынан уонна уоту 
хааччыйар тэрилтэлэр бары бэлэм-
нээх олороллоругар, саппаас резер-
вэтин тэринэллэригэр уо.д.а. сору-
дахтанна.

Ньурба к. кирдээх ууну таһыыга 
4 самосос уонна 1 наливник сүүрэл-
лэр, 2 массыына резервэҕэ турар. 
Тымныйан уу тоҥуутун, септик та-
һынан барыытын туһунан биллэрии 
элбээн иһэр. Канализация тоҥуутун 
сүрүн төрүөтүнэн канализация тур-
бата бүөлэниитэ буолар. Сорох дьон 
унитазка ас тобоҕун, гигиеническэй 
салфеткалары уо.д.а быраҕалларыт-
тан бүөлэнэр, күннэтэ аварийнай 
биригээдэ 5-6 аадырыска тиийэн 
ыраастыыр. 

27.11.23 с. Убайааҥҥа Д. дьиэтит-
тэн тахсан баран сүппүтүн туһунан 
биллэрии киирбит, суһал сулууспа-
лар көрдөөн кини өлүгүн Энергетик 
кыбаарталга быраҕыллыбыт дьиэт-
тэн булбуттар, бэрэбиэркэ барар.

01.12.23 с. Үөһээ Бүлүү аннынан, 
04.12.23 с. улууска Малдьаҕар уонна 
Өҥөлдьө аннынан мууһунан туо-
рааһыҥҥа 4 туоннаҕа диэри көҥүл-
лэннэ. Бу нэдиэлэ устата тымныйара 
күүтүллэр, муус халыҥын кээмэй-
дээһин кэнниттэн нэдиэлэ бүтэһи-
гэр 10 туоннаҕа диэри мууһунан туо-
рааһын көҥүллэнэрэ былааннанар.

Ааспыт нэдиэлэҕэ полицияҕа 
32 сайабылыанньа, иһитиннэрии 
киирбит. Травматологияҕа, суһал 
көмөҕө 6 киһи көрдөрүммүт. Адми-
нистративнай буруй – 13, киһи этин-
сиинин эчэтии - 1, буруйу булуу 
туһунан араапар – 1, атын улуус-
тартан кэлбит матырыйаал – 1. 41 
административнай боротокуол, ол 
иһигэр ГАИ отделынан 37 борото-
куол толорулунна. Правата суох 2 
киһи тутулунна.

Нэдиэлэ устата 3 оҕо төрөөтө, 
өлүү – 3. Хамсык дьаҥынан - 78, ОР-
ВИ-нан 136 киһи ыарыйда.

СВО
Улуус баһылыга Алексей Ин-

нокентев уонна Ньурба к., Түмүк, 
Хорула нэһилиэктэрин баһылык-
тара СВО зонатыгар сылдьан биир 
дойдулаахтарбытын көрсөн кэл-
лилэр. 4 хайысханан сылдьан 42 
киһини көрсүбүттэр. Ньурбаттан 
посылкалары, «Көмүскэл» сыах оҥо-
һуктарын уонна буойуттар сайаап-
каларынан 2 мөл. солк. суумалаах 
малы-салы атыылаһан илдьэн тут-
тарбыттар. СВО-ҕа кытта сылдьар 
байыастар биир дойдулаахтарын 
көрсөн улаханнык үөрбүттэр, тиий-
бит көмө иһин истиҥ махталларын 
тиэрдэллэр. 

Спорт
02-03.12.2023 с. Кэрэ киһи уола 

Күүстээх Соппуруон бирииһигэр 
өрөспүүбүлүкэтээҕи турнирга 17 
хамаанда, 84 спортсмен кытынна. 
Улуус хамаандатыттан ыйааһын 
аайы 2-3 киһи күрэхтэстэ, 4 чөмпү-
йүөн уонна 11 призер баар. 

02.12.2023 с. Сочига «Кыайыы-
га эрэл» эрэгийиэннээҕи күрэххэ 
«Авокадо» эбии үөрэхтээһин киинин 
7-8 саастаах иитиллээччилэрэ 10 
буолан бары бириистээх миэстэҕэ 
тигистилэр. 

Дьокуускайга теннис күрэхтэ-
һиитигэр 3 спортсмеммыт миэстэ-

лэстэ. 
Дьокуускайга СӨ атах оонньуу-

ларын Федерациятын бирииһигэр 
өрөспүүбүлүкэтээҕи турнирга биир 
дойдулаахпыт Эрэл Тихонов куобах-
ха 18,92 м ойон бастаата.

Физическэй култуура уонна 
спорт сэбиэтэ Маалыкай куустаты-
гар Хатыыга тахсан үлэлээтэ.

Тэрээһиннэр
Улуустааҕы социальнай көмүс-

кэл управлениетын салайааччыта 
Ирина Находкина үлэҕэ сыһыан-
наһыы боппуруостарын эйгэтигэр 
Уһук-Илиҥҥи кэмпириэнсийэҕэ 
баран кытынна.

30.11.2023 с. ас-үөл дьаарбаҥка-
та уонна «Булт – төрүт дьарыкпыт» 
быыстапка ыытылынна.

01.12.23 с. «Кыһын Саха сирит-
тэн саҕаланар» бэстибээл чэрчити-
нэн Ньурба к. уонна нэһилиэктэргэ 
Саҥа дьыллааҕы Харыйа уота сан-
даара умайда. Эмиэ ити күн улууска 
инбэлииттэр декадалара саҕаланна.

Ил Түмэн сис кэмитиэттэрин 
бэрэссэдээтэллэрэ Владимир Про-
копьев уонна Георгий Балакшин ах-
сынньы 4-8 кк. улуус нэһилиэктэргэ 
сылдьан быыбардааччылары кытта 
көрсөллөр. Ньурба к. олохтоохторун 
кытта көрсүһүү 04.12.2023 с. «Кыта-
лык» КД-гар буолла. 

Бу нэдиэлэтээҕи былаан
04.12.23 с. – Н.И.Прокопьев тө-

рөөбүтэ 105 сылыгар аналлаах 
улуустааҕы 2-с пед-ааҕыылар, Үлэ-
лээх буолуу киинигэр инбэлииттэри 
үлэҕэ киллэриигэ аһаҕас аан күнэ. 
04-05.12.2023 с. култуура үлэһиттэрэ 
Дьокуускайга «Олоҥхо сиригэр аан 
дойду эпостара» 1-кы эрэгийиэн-
нэр икки ардыларынааҕы научнай-
практическай Форумҥа кытталлар.

05.12.23 с. – СӨ-гэр Оҕо хам-
сааһынын күнэ, РФ-га Доброволец 
(волонтер) күнэ. «Инникигэ хардыы» 
эдэр чинчийээччилэр научнай-
практическай кэмпириэнсийэлэ-
рэ, Киров оскуолатыгар цирфовой 
үөрэхтээһин эйгэтин кэбиниэтин 
аһыллыыта, улуустааҕы инбэлиит-
тэр Спартакиадалара.

06.12.23 с. – Дьокуускайга 
«Кылаас салайааччыта» идэҕэ маас-
тарыстыба куонкуруһун өрөспүүбү-
лүкэтээҕи түһүмэҕэ, традиционнай 
оҕунан ытыыга, кыбытык тигиигэ 
маастар-кылаастар.

07.12.2023 с. – КДН сүбэ муннь-
аҕа, Хатыҥ Сыһыыга Социалис-
тическай үлэ Геройа М.Ф.Алексеев 
аатынан «Кэскил» оҕо уһуйаанын 
55 сыла, улуустааҕы киин балыыһа-
ҕа доруобуйаларынан хааччахтаах 
дьоҥҥо аһаҕас аан күнэ.

08.12.2023 с. –  «Мы будущее» оҕо 
гражданскай Форумун муниципаль-
най түһүмэҕэ, К.Д.Уткин аатынан 
түмэлгэ СВО кыттыылаахтарын ту-
һунан «Мэлдьи биһиги өйбүтүгэр 
уонна сүрэхпитигэр» быыстапка, 
Өҥөлдьө оскуолатын 95 сыла, үөрэ-
нээччилэргэ хабылыкка уонна хаа-
мыскаҕа турнир, Маалыкай орто 
оскуолатыгар М.В.Мегежекскэй 125 
сыла

09.12.23 с. – Аҕа дойду Герой-
дарын күнэ, М.С.Егоров аатынан 
Ньурба 2 №-дээх орто оскуолатын 70 
сыла, үөрэнээччилэргэ баскетболга 
Спартакиада, 09-10.12.2023 с. – во-
лейболга улуустааҕы сүүмэрдиир 
күрэхтэһии.

10.12.2023 с. – Хорулаҕа «Олоҥхо 
балаҕанын» аһыллыыта.

Улуус дьаһалтатын пресс-сулууспата

 ֖ Нэдиэлэ сонуннара

 e Ньурбатааҕы көтөр фабрикатын бородууксуйата

 e Антоновка    
агро-оскуолата

Антонина СЕМЕНОВА 

Сэтинньи 30 күнүгэр, «Кы-
талык» култуура дыбарыа-
һыгар  «Булт - төрүт дьарык-
пыт» быыстапка-дьаарбаҥка 
Семенов Валерий Никитич  
сырдык аатыгар ананан ыы-
тылынна.

Валерий Никитич  кулун 
тутар 19 күнүгэр 1945 сыллаах-
ха Ньурба оройуонун Үөдэй нэ-
һилиэгэр, колхуостаах дьиэ кэр-
гэнигэр  бастакы оҕонон күн 
сирин көрбүтэ. Аҕата Семенов 
Никита Петрович  Аҕа дойду 
сэриитин кыттыылааҕа, Ле-
нинградскай фроҥҥа Ленинг-
рад аннынааҕы кыргыһыыга 
улаханнык бааһыран, 1 группа-
лаах инбэлиит буолан дойдуту-
гар эргиллэн кэлбитэ. Ийэтэ Се-
менова Мария Николаевна - үлэ, 
тыыл бэтэрээнэ.

Валерий Никитич 1964 сыл-
лаахха Ньурба 1 №-дээх оскуо-
латын бүтэрэн, 1967-1969 сыл-

ларга диэри Ньурба оройуонун 
«Марха» сопхуоһугар кадровай 
булчутунан  үлэлээбитэ. 1969 с. 
Иркутскайдааҕы тыа хаһаайыс-
тыбатын институтугар биолог-
охотовед идэтигэр күнүскү үө-
рэххэ үөрэнэ сырыттаҕына, 
1972 сыллаахха дьонноро ыа-
рытыйар буоланнар, кэтэхтэн 
үөрэххэ көспүтэ.

1972-1976 сылларга булт ха-
һаайыстыбатын министиэрис-
тибэтин Сэбиэтин Саха сири-
нээҕи Ленинскэй оройуонугар 
салайааччы-охотоведынан үлэ-
лээн кэлбит.

Өрөспүүбүлүкэ үрдүнэн түү-
лээҕи туттарыыга былаанын то-

лорорго Валерий Никитич 
кыһамньылаах-

тык үлэ -
л э э б и -

т и н 
сыана-

лааннар элбэх наҕараадалар-
даах. Ол курдук, 1985 с. САССР 
т/х Министиэристибэтиттэн 
Москубаҕа Бүтүн Сойуустааҕы 
норуот хаһаайыстыбатын 
быыстапкатыгар путевканан 
наҕараадаланар. 2000 с. СӨ Бы-
рабыыталыстыбатын, 2006 с. 
«Сахабулт» концерн, 2007 с. 
РФ Тыа хаһаайыстыбатын Ми-
нистиэристибэтин бочуотунай 
грамоталарынан наҕараада-
ламмыта. 2009 с. "СӨ Тыа ха-
һаайыстыбатын үтүөлээх үлэ-
һитэ" аат иҥэриллэр.

Улуус баһылыгын социаль-
най боппуруостарга солбуйаач-
чы Наталья Петрова булка сы-

һыаннаах үрдүк таһымнаах 
тэрээһини киирии тылынан 
аста. Бырайыак ааптара Тать-
яна Дмитриевна Николаева, 
Валерий Никитич уола, Дьо-
куускайдааҕы 5 №-дээх оскуола 
дириэктэрин солбуйааччы Петр 
Валерьевич Семенов эҕэрдэ тыл 
эттилэр. Маалыкайтан Николай 
Антонович Тихонов, Үөдэйтэн 
Прокопий Семенович Григорь-
ев, Дьаархантан Семен Руслано-
вич Григорьев, Үөдэйтэн Айаал 
Николаевич Аммосов, Хорулат-
тан Гаврил Ионович Степанов  
эһэни, тайаҕы, кииһи, балыгы  
бултааһын ньымаларын кэп-
сээтилэр. Ыраах Москубаттан  
тимиргэ дизайнер Тамара Лео-
нидовна Неустроева видеонан 
үлэлэрэ көһүннэ.

Ньурба улууһун нэһилиэктэ-
риттэн быыстапка-дьаарбаҥ-
каҕа көхтөөхтүк кытыннылар. 
Анал дьүүллүүр сүбэҕэ Дьарык-
таах буолуу киин сүрүн инспек-
тора Оксана Яковлева, «Булт - 
төрүт дьарыкпыт» бырайыак 
ааптара, Дьарыктаах буолуу 
киин бочуоттаах үлэһитэ Тать-
яна Николаева, Ньурбатааҕы   
экология судаарыстыбаннай  
кэмитиэтин инспектора Вита-
лий Духов, Ньурбатааҕы түмэл 
исписэлииһэ  Алексей Ефимов 
уонна Семенов В.Н. уола, Дьо-

куускайдааҕы 5 №-дээх оскуо-
ла дириэктэрин солбуйааччы  
Петр Семенов үлэлээтилэр.

Бырайыак ааптара Николае-
ва Татьяна Дмитриевна:

- Дьон үлэтэ суох кэмигэр, 
ыччаты булка сыһыарар санаат-
тан, аан бастаан 1997 сыллаахха 
дьаарбаҥка тэриллэн ыытыл-
лыбыта. Иккистээн 2005 сыл-
лаахха тэрийбиппит. Быйыл  
үһүс төгүлүн тэрийэн ыытты-
быт, кэлэр өттүгэр Байанай кү-
нүгэр анаан аны биэс сылынан  
маннык хабааннаах тэрээһин 
буолуоҕа.

Валерий Никитич уола  Петр 
Семенов: «XVI-XVII үйэттэн са-
ҕалаан төрүт үгэстэрбитин көр-
дөрөр быыстапка-дьаарбаҥка 
ыытылынна. Бу маннык хабаан-
наах быыстапка миэхэ ордук 
чугас. Аҕам «Бириэмэ уларыйар, 
аҥардас булдунан эрэ буолбак-
ка, үөрэҕи ылынан бары өттү-
нэн дьоҕурдаах буолуохха» диэн  
этиитин санаан кэллим. Бүгүн 
быыстапкаҕа кэлбит оскуола 
оҕолоро өбүгэлэрбит төрүт дьа-
рыктарын өссө саҥалыы сөргү-
тэн саҕалыахтара дии саныы-
бын».

Быыстапка-дьаарбаҥка тү-
мүгүнэн «Бастыҥ булт тэрилэ» 
номинацияҕа – Моисеев Наум 
Александрович, «Үгэһи тутуһуу 
таҥас» - Иванов Сергей Семе-

нович (Октябрьскай), «Сахалар 
өбүгэ  астара» номинацияҕа 43 
бүлүүдэ ас арааһын астаабыт,  
«Национальнай колорит» - Фи-
липпова Оксана Николаев-
на (Малдьаҕар), «Булт этиттэн 
уонна эттэн астаммыт бастыҥ 
бүлүүдэ»  - Иннокентьева Елена 
Николаевна (Чуукаар), «Балык-
тан бастыҥ ас» - Корнилова 
Марина Семеновна (Үөдэй).

Тирии таҥаска – Степано-
ва Екатерина Семеновна (Ха-
ҥалас), түүлээхтэн таҥаска  
- Иванова Надежда Николаев-
на (Дьаархан), «Бастыҥ  булт 
таҥаһа » - Васильева Эмма 
Иннокентьевна (Маалыкай), 
«Дьиикэй кыыллар уонна кө-
төрдөр чуучулалара» уус-уран 
оҥоһукка - Мачаттыров Михаил 
Осипович (Хаҥалас), «Мааста-
рыстыба» номинацияҕа - Его-
рова Валентина Степановна 
(Чаппанда), «Кыыл-сүөл анато-
мията» - Елегяев Леонид Алек-
сандрович (Маалыкай), «Бастыҥ 
булт тэрилэ»  - Иванов Валентин 
Павлович (Маар), "Балыктан 
бастыҥ бүлүүдэҕэ" - Степанов 
Гаврил Ионович (Хорула), «Бы-
лыргы иһит-хомуос» номина-
цияҕа Ньурбачааннааҕы түмэл 
кулууба тигистэ.

Маалыкайтан аҕам саастаах 
кадровай булчут Николай Анто-
нович Тихонов 5 тыһ. солк. суу-
малаах сэртипикээти «Арыы-
лаах» ОДьКХ (Тихонов А.Н.) 
аатыттан тутта, Ньурбатааҕы   
экология судаарыстыбаннай  
кэмитиэтэ табаны бултуурга 
лицензиянан наҕараадалаата, 
«Үөдэй нэһилиэгэ» МТ Федоров 
Максим Ивановичка (Ньурба 
куорат) 10 тыһ. солк. суумалаах 
сэртипикээти туттарда. Саамай 
эдэр кыттааччы, тайах муоһут-
тан оҥоһукка  Степан Васильев 
аатынан элбэх өрүттээх гим-
назия 11 кылааһын үөрэнээч-
читигэр Прокопьев Ромаҥҥа 
Татьяна Дмитриевна Николае-
ва үлэлиирин саҕана үлэлээбит 
нэһилиэк баһылыктарын аат-
тарыттан наҕараада туттары-
лынна.

Түмүккэ Дьарыктаах буолуу 
киин сүрүннүүр исписэлии-
һэ Тихонова Н.А. бүгүҥҥү тэ-
рээһиҥҥэ кыттыбыт уонна 
бириистэри туруорбут тэрил-
тэлэргэ махталын биллэрдэ.

 ֖ Тэрээһин

Өбүгэлэрбит төрүт 
дьарыктарын сөргүтүү

Быйылгы ППМИ-га ситиһиилээх 
кыттыы түмүгүнэн Октябрьс-
кай нэһилиэккэ кылабыыһа кү-
рүөлэннэ. Уһуна 1492 м, материа-
ла мас уонна профилированнай 
лиис, ону тэҥэ тимир ворота-
лаах, калиткалаах. Подрядчик - 
ИП Александр Капустин. Респуб-
лика үп-харчы министерствотын 
эффективнай программатын үбэ 
дьоҕус. Ол курдук, чөкө проекта-
ры олоххо киллэрэр сыаллаах.

ППМИ (Программа поддержки 
местных инициатив) үбүгэр кытты-
һаллар: республика, олохтоох дьаһал-
та, нэһилиэнньэ уонна спонсордар. 
Күрүөлээһин проегын уопсай суумата 
- 3 мөл. 542 тыһ. Бу сылга олохтоохтор 
кыттыһыылара көхтөөх. Түөлбэлэри-
нэн маннык буолла: Бөгдьөөлө - 99 

тыһ. солк., Өркөн - 45 тыһ., Дьулуур 
- 41 тыһ., Куочай - 37 тыһ., Киров - 35 
тыһ., Тыалыкы - 33 тыһ., Чусовской - 
28 тыһ., Кыталыктаах - 20,5 тыһ.

Бачча ыараан турар кэмҥэ нэһи-
лиэккэ олорор, үлэлиир, дьаһалта-
ны кытары үлэлэһэр урбаанньыттар 
эмиэ туора турбатылар. Зоя уонна 
Герман Титовтар ботуччу суума 
биэрэн өрүү абырыыллар. Спонсор-
дарга өссө бааллар: тутатына кө-
мөлөһөргө бэлэм Артем Тимофеев, 
Айталина Харитонова («АсТал»), 
Анжелика уонна Ярослав Федоров-
тар («Сити Центр», «Сити Строй»), 
Александр Иванов, Валерий Хар-
ламов («Баай уу»), Ольга Румянце-
ва («Татыйыына»), Ариан Давыдов 

(«Кыым» ХЭТ).
Көхтөөх олохтоохторго, болҕом-

то уурар урбаанньыттарга дьаһалта 
махталын биллэрэр. 

Онтон ППМИ-2024 нэһилиэнньэ 
мунньаҕар талыллыбыт проект 
заявкаланан, ирдэбил быһыыты-
нан кумаахыга эмиэ тиһиллэн үп-
харчы министерствотыгар Дьокуус-
кайга ыытыллыбыта. Заявкаҕа туох 
баар мунньах, тэрээһин хаартыска-
лара, докумуоннара ирдэнэр. Онон 
нэһилиэнньэ мунньахха сылдьара, 
сылдьыбата улахан көрдөрүү. Түмүгэ 
бу ахсынньы ыйга биллиэ.

Октябрьскай нэһилиэк дьаһалтатын 
пресс-сулууспата

 e Бырайыак ааптара  Татьяна 
Дмитриевна Николаева

 e Уола Петр Валерьевич Се-
менов

 ֖ Спорт

С 27 ноября по 1 де-
кабря в г. Кстово Ни-
жегородской области 
прошел Кубок России 
по самбо. 

В весовой катего-
рии 80 кг воспитанни-
ца Нюрбинской ДЮСШ 
Ольга Лихота стала се-
ребряным призером. В 
финале она уступила 
заслуженному мастеру 
спорта Дарье Речкало-
вой. Ольга Лихота в со-

ставе сборной коман-
ды России получила 
путёвку на Кубок мира 
2024 г. А другая наша 
землячка, тоже вос-
питанница Нюрбин-
ского ДЮСШ, Полина 
Иудина заняла 3 место. 
Поздравляем наших 
девушек и их первого 
тренера, заслуженного 
тренера РС (Я) Эдуарда 
Исаевича  Соловьева! 

Геннадий АНТОНОВ

 ֖ ППМИ-2023

Уопсай сүбэнэн үлэ барар Ольга Лихота и Полина 
Иудина — призеры Кубка 
России по самбо

Ханнык да үрдүк 
культуралан, төрүт уус 
музыката, ырыата-тойуга 
атын омуктарга суох, 
национальнай сүрүн 
уратылаах уонна анаабыт 
курдук музыкальнай 
инструменнаах буолааччы. 
Сахаҕа дьон-сэргэ 
дууһатын чопчута буолбут 
музыкальнай уратыбыт 
– кылыһахтаах тойукпут, 
оһуокайбыт уонна 
онтубут ураты доҕуһуолун 
дьүрүскэнин үүт-үкчү 
үтүктэн доҕуһуоллуур 
үнүстүрүмүөммүт 
кылыһахтаах кыл – кылыһах 
(кырыымпа) уонна хомус 
буолаллар.

Хомус – соҕотох тыллаах. 
Сэмэй сигилилээх нарын тэрил, 
ыллаххына – ытыс иһигэр 
саһар, угуннаххына – сиэп тү-
гэҕэр түһэр. Оннук кыра, оннук 
куйа уран, уйан тэрил, сүүс 
омук сүрэҕин сүүйэн, аар-саар-
га аатыран эрэр. Тыҥкырай 
курдук тыллаах, итиччэ кыра, 
быһах угун аҥаарын саҕа иэҕи 
тэрил, күн толбонун ырыа-
тынан ыһыахтанан, бар дьон 
кутун кууста. Саха хомуһа күн 
бүгүн толору нота дорҕоонунан 
ыллыыр. Хомус уустара ити эр-
гимтэҕэ киирэн баһылаатылар. 

Бүгүн саха хомусчуттара со-
ҕотох тылынан чыычаах ырыа-
тын айаллар. Норуот киэҥ 
туттар символын – хомуһу киэҥ 
араҥаҕа таһаарыыга, Аан дой-
дуга албан сураҕын өлбөт үйэ-
лээһиҥҥэ филологическай 
наука доктора, Россия уонна 
Саха Республикатын культу-
ратын үтүөлээх үлэһитэ, хомус 
Аан дойдутааҕы киинин пре-
зидена И.Е. Алексеев – Хомус 
Уйбаан сыаната биллибэт кы-
лаатын киллэрбитэ. Кини 
тыыннаах тыллаах хомуһунан 
бүтүн айымньыны айар талаан-

наах. Биир тутуллаах, сайдан 
эрэр эгэлгэ ис хоһоонноох, иэ-
йэр-куойар куттаах сомоҕо, кэ-
лимсэ поэманы айар куттаах. 
Кини айымньыта өр сылларга 
ис-иһиттэн иитиллэн, сайдан, 
чочуллан тахсыбыт толору, 

ситэри киэптээх буолар. Ону 
оонньооччу бэйэтэ билэрин, 
өйдүүрүн таһынан, дьоҥҥо, но-
руокка тиэрдэр дьоҕурдаах. Ис-
тээччи ол кэрэ кэпсээни чуор 
кулгааҕынан истэр, уйан сүрэ-
ҕинэн ылынар. 

Өрүкүйэн өйтөн айыы, са-
нааны, иэйиини эккирэтии 
хомус музыкатын байытара, 
барҕардара мөккүөрэ суох. Имп-
ровизация сайдыытын хомус 
музыкатын, хомус оонньуутун 
салгыы сайдар кэскилин өй-
дүөххэ, көрүөххэ сөп. Тутатына 
айыы саха киһитин уран ураты-
тыгар сыста сылдьар.

Күн-дьыл тумарыга тумна-
ран, онуоха эбии сайдыы ба-
лысхана саба баһыйан сахаҕа 
даҕаны хомус умнулла сыспы-
та. Урукку умнуллубут сахтарга 
өбүгэлэрбит имигэс илиилэри-
гэр муос, мас, тимир хомустар 
үгүс үйэлэргэ ыллаан-туойан 
күөгэтэн ааспыттарын билэбит. 
Төһө ыраахтан хомус оонньо-
нор, охсуллар буолбута билли-
бэт. Арай сурукка этэллэринэн, 
1807 сыллаахха Дьэрэлийэр 
Удаҕан Дьокуускайтан Дьаа-
ҥыга тиийэригэр куһаат куру-
гар сэттэ-аҕыс хомустааҕа үһү. 
Россияҕа Зотов Кинээс сыбаай-
батыгар 1714 сыллаахха хому-
һунан күргүөмүнэн оонньообут-
тарын сэргии аахпыппыт. 

Биһиги эбэлэрбит сылаас 
ытыстарын иһигэр уктан, хомус 
барахсаны тыыннаах аҕаллы-
лар. Былыр-былыргыттан сыр-
даан сылаанньыйар кэмнэ-
ригэр, сүөм түһэр күннэригэр 
хомус дорҕоонунан санааларын 
саататаллара. Үйэлээх үгэһи ту-
туһаннар, халбаҥнаабат кэлим 
киэбинэн мэлдьи тардаллара. 
Чочуйан-чочуйан, ыраастаан-
ыраастаан, тойук дуоспурун-
нааҕын, ырыа ылбаҕайын хаал-
ларбыттар. 

Ийэ куттара, ис эйгэлэрэ 
кытары сөбүлээннэр үс сүрүн 
дорҕоону, үс салаалаах Аал лук 
маһынан силигилии үүннэр-
биттэр. Үс дорҕоон ыллыыр 

ырыатын “сыыйа тардыы”, 
“хаастатыы”, “күөрэгэйдэтии” 
диэн ааттааннар, алгыс баһы-
нан салҕаабыттара. Сайын дал-
барай чыычаах буолан көтөн 
күлүгүрүүр, унаар урсуҥҥа 
битии битийэр. Ити матыып-
тар хоболоох хоһоонноро Саха 
аатын ааттата сылдьаллар. Саха 
хомуһа уларыта тутуу кэмигэр 
иккистээн төрөөн сыаналанар, 
өйөнөр буолла. Норуот быһыы-
тынан киэн туттарбыт хомуспут 
буолла. Онон айар абылаҥ сай-
дарыгар быһыы-майгы кытары 
көмөлөһөр. Биир матыып хаар-
чаҕар хаайтарбат, импрови-
зациялаан тардыы салҕанан, 
сайдан барда, үгэскэ, үөрүйэххэ 
кубулуйда. Саха хомуһа ыллыыр 
ымыыбыт, көтөр күөрэгэйбит 
буолар. 

Саха дьоно дууһатынан 
ылынар, сахалыы куоласпыт 
сүнньэ, национальнай музы-
кабыт – хомуспут үйэлэри туо-
раабыт үтүө сирэйэ оһуокай ум-
сулҕаннаах ырыата, кылбайар 
кылыһахтаах тойукпут, норуот 
ырыалара буолаллар. Сахалар 
бэйэбит бэлиэтик биллэр-көс-
төр; сир-сир аайы сэргэнэр му-
зыкалаах буолуубут баай, бы-
лыргыттан баар музыкальнай 
фольклорбутун тутустахпыты-
на кыаллыаҕын олох көрдөрөн 
иһэр. Хомуска  улахан ситиһии-
бит төрүөтүнэн, норуоттан тах-
сыбыт талааннаах энтузиаст 
дьоннорбут уҕараабат дьулуур-
даах үлэлэрин түмүгэ буолар. 
Хомус дириҥ дьүрүскэнэ ин-
никитин даҕаны сайдар уонна 
абылыыр ураты күүстээх.

“Талба талааннаахтар 
түһүлгэлэрэ” НФК салайааччыта 
НИКОЛАЕВА Р.Н.,
специалиһа СТЕПАНОВА Н.В.

Биһиги өбүгэлэрбит, урааҥ-
хай сахалар, бэйэлэрин орто 
дойду олохтоохторунан ааҕы-
наллара, “Айыы дьонобут” 
– диэн кэпсэнэллэрэ. Айыы 
суолун тутуһарга, ол аата 
дьоҥҥо-сэргэҕэ үтүө са-
нааны иҥэрэргэ, бэйэ-бэйэ-
ҕэ ытыктабыллаахтык, тула-
лыыр эйгэҕэ, тыыннаах киһи 
курдук, харыстабыллаах-
тык сыһыаннаһаллара. Ол 
иһин киһи аймах өркөн өйө, 
сылаас сырдык санаата, үр-
дүккэ-кэрэҕэ дьулуура, баҕа-
рар баҕата, үтүө үгэһэ, сиэ-
рэ-туома, норуот тылынан 
уус-уран айымньытыгар – 
олоҥхоҕо сөҥө сылдьар сөҕү-
мэр кылаат буолар.

Олоҥхолору ааҕан тэҥнээн 
көрдөххө, олоҥхо дьонун анал-
лара, бу бүгүҥҥү да дьон анал-
лара майгыннаһаллар. Дьиэ-уот 
тэринии, дьоллоох олоҕу оҥос-
туу - киһи аймах бүттүүнүн тус-
кула буолар. Айыы сырала ба-
һылыыр күүһэ – олоҕу оҥорор, 
онтон абааһы тыына күөнтүүр 
күүһэ – олоҕу алдьатар. Биһиги 
билигин да бу улуу мүккүөр көс-
түүлэрин күннээҕи олохпутугар 
көрсөбүт. 

Ол курдук Айыы сиэри-

нэн сирдэтэн, киһи аатын өрө 
тутан, Ийэ тыыннарын, Айыы 
санааларын туппутунан сырды-
гынан сыдьаайа, дьон өйүн-сү-
рэҕин көмүскүү , үрдэтэ сылдь-
аллар. Онтон сорохтор абааһы 
тыынын батан, айыы суолут-
тан арахсан, дьон-норуот сыр-
дыгын, көҥүлүн күөмчүлүүр 
күүскэ кубулуйаллар, абааһы-
лыы албын-көлдьүн, бэйэмсэх, 
сиэмэх, киһи буолалларын ум-
наллар, хараҥаны баталлар.

Олоҥхо олох мөккүөрүн уус-

уран тыл көмөтүнэн, дьэҥкэ 
уобарастарынан айбыт норуот 
өйүн-сүрэҕин мэҥэтэ буолар. 
Хайа баҕарар киһи иннигэр 
икки аартык тосхойор - айыы 
уонна абааһы суола. Хайатын 
таларын, ханнык тускулу ту-
тарын өйдүүр киһи өйдүөн, 
ылынар киһи ылыныан курдук 
чаҕылхайдык олоҥхоҕо ойуу-
ланар.

Мөккүөр айыы дьонун 
сырдык санаата буолбут – бы-
лыттаах халлааҥҥа быкпа-

тах (ыраас, кэрэ) кыыс туһут-
тан саҕаланар. Киһиэхэ олоҕу 
биэрэр айыы күүс – дьахтар. 
Кини суох буоллаҕына, кини 
абааһы тыыннаннаҕына, 
кэхтии, төннүү, абааһытыйыы 
баһыйар. Ол иһин мөккүөр бөҕө 
мөҥүрүүр, Айыы дьоно өлөл-
лөрүн утуйарга холоон, кыыс 
туһугар дуолан охсуһууга кии-
рэллэр. Мөккүөргэ көннөрү күүс 
күөнтэһиитэ, кыах баһыйыыта 
быһаарбат, манна Айыы буха-
тыыра сырдык санаалаах, үтүө 
сиэрдээх, өркөн өйдөөх буолан, 
кыайыылаах тахсар. 

Орто дойдуга этиһии-ох-
суһуу, өлөрсүү-өһөрсүү, үтүө 
– мөкү, сырдык - хараҥа ха-
бырыйсыыта бүппэт, күн бү-
гүҥҥэ диэри салҕанан барар. 
Киһи орто дойдуга төрөөн, дьиҥ 
аналын билбэккэ, элбэх сыы-
һаны-халтыны оҥоруон сөп. 
Онтон саха киһитэ тыйыс айыл-
ҕаҕа төрөөн, улахан сыыһаны 
оҥорор бырааба суох. Олоҥхо 
киһи өйүгэр-санаатыгар буолар 
охсуһууну салайар тускуллаах. 
Киһи бэйэтин мөкү өрүттэрин 
кыайарыгар көмөлөһүөхтээх, 
үтүө өттүн үрдэтиэхтээх. Киһи 

бэйэтин иһигэр араас сыыһа 
санаалар, адьынаттар, кыыба-
ҕалар бааллар. Киһи бу быстах 
санаалары, имэҥнэри кыа-
йыахтаах, уһун санааҕа, сыр-
дыкка тардыһыахтаах.

Саха ойуулуур-дьүһүннүүр 
ньымата былыргы олоҕун кытта 
сибээстээх эбит, онтон ис хо-
һооно киһини иитэргэ анал-
лаах: айылҕаны харыстааһын, 
Айыы киһитэ диэн бигэргэтии, 
айылҕа күүһүн муҥутуур туһа-
ныы уонна кэскили оҥоруу.

Сайдыылаах ХХI үйэ ыччата 
дириҥ толкуйдаах, дэгиттэр 
сайдыылаах, бэйэтин омук бы-
һыытынан киэн туттар, өй-са-
наа, эт-хаан өттүнэн чэбдик, 
сиэр-майгы, тыл-өс өттүнэн ии-
тиилээх, айар дьоҕурдаах, кэлэр 
кэскилин үтүөҕэ-кэрэҕэ уһуйар, 
салайар кыахтаах буолуохтаах.

Айыы тыына, үтүө сырдык 
санаа салаллан, Аан дойду үтүө 
дьонун кытта эн-мин дэһэр, 
тэҥнээх доҕор буолар дьону 
иитэр туһугар бары санаабы-
тын сааһылаан үлэлиэҕиҥ-хам-
сыаҕыҥ.

“Талба талааннаахтар 
түһүлгэлэрэ” НФК салайааччыта 
Р.Н. НИКОЛАЕВА

 ֖ Төрүт култуура

Улуу Далаан олоҥхобут иитэр суолтата

Хомус – саха тыллаах чыычааҕа

Дойду үрдүнэн инбэлииттэр 
интэриэстэрин көмүскүүр 
тэрилтэни тэрийэргэ диэн 
ССРС Үрдүку Сэбиэтин 
уурааҕар олоҕуран, 1988 
сыллаахха Ньурбаҕа 
уопсастыба олохтоох 
салаата аан бастаан үлэтин 
саҕалаабыта. 

Онно бастакы бэрэссэдээтэ-
линэн Дмитрий Иннокентьевич 
Аргунов, бухгалтер-инструк-
торынан мин, Данилова Алек-
сандра Никифоровна, үлэби-
тин саҕалаабыппыт. Бастакы 
сылбытыгар тэрээһин ситэ чо-
чуллубакка, олох да хамнаһа 
суох үлэлээбиппит, көрбөттөрү, 
истибэттэри барыларын хабан 
туран. Ол саҕана барыта испии-
һэк, талон бириэмэтэ буолан, 
дьон-сэргэ кыһалҕата элбэх этэ. 
Оройуоҥҥа кэлэр фонда бы-
һыытынан тыырыллар табаар-
дартан ураты, инбэлииттэри 
лимити таһынан чэпчэтилли-
бит бородууктанан-табаарынан 
хааччыйарга бэрэссэдээтэлбит 
Дмитрий Иннокентьевич эл-
бэхтик туруорсан, дьаьал тахса-
рын ситиспиппит. Бааҥҥа счет 
арыйарбытыгар ирдэнэр 12 ты-
һыынчабыт суох буолан сүбэлэ-
һэммит, көрдөһөммүт, райком 
профсойууһа көмөлөһөн арый-
быппыт, ону билинээҥҥэ диэри 
умнубаппын. Бастаан тэриннэх-
пит устатыгар «Алмазы Якутии» 
гендиректора Пискунов В.В. 
харчынан көмө оҥорбута. Сэмэн 
Никииппэрэбис Романов рай-
потребсоюз салалтатын, торго-
вай отделын кытта сүбэлэһэн 
баран, 1-2 группалаах уонна оҕо 
эрдэхтэн инбэлииттэргэ талон 
анаан биэрэр буолтара. 

Бэрэссэдээтэлбит Дмит-
рий Иннокентьевичтыын 
олус тапсан 1993 сылга диэри 
үлэлээбиппит. Онтон 10 
тахса сыл, ол аата 2003 сылга 
диэри Ким Васильевич Сав-
виновтыын эмиэ тапсан, дьон 
туһа диэн биир өйгө-санааҕа 
киирэн үлэлээбипппит. Үлэ-
битин сыаналааннар "Бүтүн 
Арассыыйатааҕы инбэлиит-
тэр обществоларын бочуот-
таах чилиэнэ" диэн бэлиэ знак 
биэрбиттэрин наһаа үчүгэй-
дик саныыбын. Саамай уһун-
нук бииргэ үлэлээн ааспып-
пыт - Ким Васильевич. Кини 
сокуоннры билэрэ, туруорса-
ра, ситиһэрэ элбэх этэ, барыта 
түмүктээх буолара. Ол кэмҥэ 
үһүс киһинэн исписэлиис Чап-
пандаттан сылдьар эдэр киһи, 
2 группалаах инбэлиит Усов 
Роман Михайлович үлэлээбитэ. 

Кини эдэр инбэлииттэри кытта 
үлэтин саҕалаабыта. Урукку бэ-
чээттиир машинкаҕа кини бэ-
чээттиир этэ. Үчүгэй баҕайытык 
үлэлии сылдьан ыарыыта бэр-
гээн уурайбыта. Роман Михай-
лович олус толоругас, үлэлиир 
кэмигэр үлэ бөҕөнү ыыппыта. 

Кэлин исписэлииһинэн Ми-
хайлов Дмитрий Александро-
вич үлэлээбитэ. Ким Василь-
евич улаханнык ыалдьан 
уурайбытын кэннэ үһүс бэрэс-
сэдээтэлбинэн Дмитрий АП-
лександрович талыллан 2003-
2006 сылга диэри үлэлээбитэ. 
Дмитрий Александрович уонна 
ол кэмҥэ хараҕынан көрбөттөр 
уопсастыбаларын салайааччы-
та Владислав Николаевич Ни-
колаев үлэлиир кэмнэригэр ити 
билигин баар инбэлииттэр 2 
этээстээх дьиэтин тутуутун са-
ҕалаабыппыт. Үп-харчы тиий-
бэт буолан бэйэбит сүбэлэһэн 
спринт-лотерея тэрийэн, кыра 
да соҕус буоллар, үбүлэммип-
пит. Маартан дьиэни атыы-
лаһан киллэттэрэн тутуутун 
саҕалаабыпыт. Лотереябыт би-
лиэттэригэр ол да кэмҥэ кө-
мөлөһөөччүлэрбит Светлана 
Дмитриевна Гаврильева, Тать-
яна Алексеевна Захарова кө-
мөлөһөннөр төһүү күүс буолта-
ра. Кыайыы күнүн лотереятын, 
спринт-лотерея билиэттэрин 
батарыыга саамай элбэҕи Свет-
лана Дмитриевна Гаврильева 
атыылыыр буолара. Хонтуора-
быт тутуута үксүн уопсастыба-
быт чилиэннэрэ ис-тас үлэҕэ 
субуотунньуктарынан, муох хо-
муйаааһына да буоллун, инбэ-
лииттэр көмөлөрө өрүү баар, 
улахан этэ. Манна кулгааҕынан 
истибэттэр уопсастыбалара, 
Иванов Семен Егорович дьоно, 
бэркэ үлэлэспиттэрэ. Лоҕун, 
даҥын буорун кутууга 1 оскуо-
ла үөрэнээччилэрэ улахан көмө 
буолтара.

Федоров Роман Ивановиһы 
ахтан-санаан ааһар тоҕоостоох. 
Кини 1991-2000 с. Ньурба оро-
йуонун дьаһалтатын социаль-
най боппуруостарга солбу-
йааччыта этэ. Инбэлииттэргэ 
өҥөтө элбэх, өйүүр-өйдүүр этэ. 
Боппуруос үөскээтэ да киниэ-
хэ сүбэлэтэрбит, этэрбит, бы-
һаартарарбыт. Илья Гавриль-
евич Тогуллахов солбуллубат 
ревизионнай хамыыһыйа бэ-

рэссэдээтэлинэн сылдьыбы-
та, мэлдьи сүбэлиир-амалыыр, 
ыйар-кэрдэр буолан көмөтө 
эмиэ элбэх этэ.

Араас култуурунай тэ-
рээһиннэрбитигэр мэлдьи 
бииргэ сылдьар баяниспыт - 
Маалыкай, төрдө Хатыы киһитэ 
Петров Петр Васильевич, 
Илья Гаврильевич Тогуллахов, 
Виктор Елисеевич Ефремов буо-
ланнар, Арассыыйа, Дальнай 
Восток бэстибээллэрин хас да 
төгүллээх лауреаттара буолбут-
тара. Быыстапкаларга мэлдьи 
кыттар инбэлииттэрбит Ско-
белев Владимир Семенович, 
Иванов М.Н., Плотников Про-
копий Николаевич этилэр. Ки-
нилэринэн киэн туттар этибит. 
Өрөспүүбүлүкэҕэ инбэлиит оҕо-
лорго туһуламмыт, онтон да 
атын култуурунай тэрээһин-
нэргэ араас сылларга лауреат 
үрдүк ааттарын ылбыт Семено-
ва Женя, Иванов Артур, Иванова 
Инна, Бордей Аэлита, Иванова 
Саргы, Ушканова Настя, Нико-
лаева Мира, Данилова Аня, Пав-
лова Иванна, онтон да атыттары 
ааҕа туруохха сөп этэ да, сааһы-
ран, өр кэм ааһан умна быһыы-
тыйбыппын баалаамаҥ дуу.

Биһиги уопсастыбабыт 
ыытар үлэтигэр ыкса сибээс-
тээхтик Ньурба улууһун баһы-
лыгын социальнай боппуруос-
тарга солбуйааччыта Руслан 
Васильевич Андреев, Социаль-
най көмүскэл начальнига 
Виктор Алексеевич Васильев 
куруук көмө-тирэх, сүбэ-ама 
буолаллара. Нэһилиэктэр бэрэс-
сэдээтэллэрэ талыллан бэркэ 
үлэлээбиттэрин ахтан-санаан 
ааһар тоҕоостоох. Ол курдук, 
Антоновка 1-кы бэрэссэдээтэ-
лин Лабашев Гаврил Дмит-
риевиһы, Кононов Афанасий 
Семеновиһы, Татьяна Гуляева-
ны, Чаппандаттан Николаев 
Иван Адамовиһы, Маалыкай-
тан Слепцов М.Н., Дьииким-
дэттэн Михайлов Владимир 
Петровиһы, Малдьаҕартан Сте-
панова Маргарита Софронов-
наны, Хатыыттан Сергеева В.А., 
уо.д.а. Биһиги уопсастыбабыты-
гар мин үлэлээбит кэмнэрбэр 
куруук бэйэлэрин ис санаала-
рыттан көмөлөспут, илии-атах 
буолбут, сүүрбүт-көппүт дьом-
мутугар Гаврильева Светлана 
Дмитриевнаҕа, Захарова Татья-

на Алексеевнаҕа, Гуляева Тать-
яна Васильевнаҕа, Кердинскэй 
Эдуард Ивановичка улаханнык 
махтана саныбын. Саахымак-
ка, дуобакка куруук кыайыы 
аргыстаах Васильев Алексей 
Алексеевиһы, Иванов Николай 
Куприяновиһы, Федотов Про-
копий Дмитриевиһы, Тогулла-
хов Илья Гаврильевыһы, остуол 
тенниһин баһылаабыт Иванов 
Марьян Михайловиһы, онтон 
да атыттары (бырастыы гыныҥ, 
кэм-бириэмэ элбэх ааспытынан 
кими эмэ көтүппүт буоллахпы-
на, баалаабаккытыгар көрдө-
һөбун).

Ол да саҕаттан уопсай ыа-
рыынан, көрбөттөр, истибэттэр 
уопсастыбалара диэн бииргэ ту-
туһан үлэлээбиппит уонна күн 
бүгүн да бииргэ биир уопсас-
тыба иһинэн үлэлии-хамсыы 
сылдьалларыттан истэ-көрө 
үөрэбин. Итини этэн-санаан 
туран, Арассыыйаҕа бастакы-
нан 1992 сыллаахха Саха сирин 
инбэлииттэрин көмүскэлигэр 
сокуон тахсан, онно олоҕуран 
Республиканскай региональ-
най уопсастыба салайааччы-
лара Ефимов Г.Д., Климентьев 
В.Л., оройуон салалтата Варва-
ра Андреевна Петрова тирэх 
буолбуттара. Ол курдук, улуус-
путугар биллэр-көстөр үлэлээх 
Реабилитация кииҥҥэ Анто-
новкаҕа сэбиэдиссэй Кузьмина 
Октябрина Прокопьевна, Уба-
йааҥҥа улахан Реабилитацион-
най кииҥҥэ - Тихонова Розалия 
Михайловна, ДИПИга - Котоко-
нова Валентина Никифоровна 
олус таһаарылаахтык салайан, 
үлэлээн ааспыттара. Ньурба-
ҕа бу тэрилтэлэр баар буолал-
ларыгар, баараҕай былааҥҥа 
быһаччы олоххо киллэрсибит 
үтүөлээх биир дойдулаахтар-
бытын, Ил-Түмэн депутаттарын 
Антонина Афанасьевна Гри-
горьеваны, Владимир Михайло-
вич Прокопьевы ахтыбат, мах-
таммат буолуохпутун сатаммат. 
Дьэ, ити курдук, аан маҥнай 
саҕаланыаҕыттан 1984 сыл-
лаахха 2 групплаах инбэлиит 
буолуохпуттан, бу уопсасты-
бам тэриллиэҕиттэн тэрийси-
бит дьоллоохпун диэн туран, 
инбэлииттэри кытта үлэҕэ 18 
сылбын анаабыппыттан астына 
дуоһуйабын.

Бүгүн инбэлииттэр уопсас-

тыбабытыгар саҥалыы тыыны-
нан саҥа үлэһиттэр сүрүннээн 
үлэлии сылдьаллар. Бэрэссэ-
дээтэл Александр Еремеевич 
Алексеев, исписэлиис Степан 
Степанович Иванов (Романто-
вич), бухгалтер Мария Алек-
сандровна Васильева уопсас-
тыбабыт бигэ туруктанарыгар 
олохтоохтук үлэлии-хамсыы 
сылдьалларын, кыһалҕалаах-
тарга сылаас сыһыаннаахтарын 
көрө-билэ астынабын.

Сааһырдарбын да били-
гин таах олорбоппун. Оро-
йуоҥҥа ыытыллар култууру-
най тэрээһиннэргэ кылынан, 
баайыынан, лоскуттарынан ти-
гиилэрбинэн кыаҕым баары-
нан кыттабын. «Кыталык» ДК 
«УТУМ» үҥкүү ансаамбылыгар 
кыттабын. Зинаида Тарасовна 
Петрова салайыытынан меж-
дународнай, республиканскай, 
араас таһымнаах куонкурустар-
га эрдэ кыттыталаан лауреат, 
дипломант буолан турабыт кол-
лективынан. Бу таһынан били-
гин Антоновкатааҕы "Кэрэли" 
хомус ансаамбылыгар сөбүлээн 
сылдьабын. Салайааччыбыт Ни-
колаева Күннэй Семеновна. Би-
лигин санаатахха, кэргэним ба-
рахсан Петр Павлович Данилов 
киһи үтүөтэ этэ, кини миигин 
өйдүүр, өйүүр, көҕүлүүр буолан 
да сырыттаҕым. 44 сыл бииргэ 
эйэ-дэмнээхтик олорон аастах-
пыт, бу олохтон ыалдьан туо-
руор диэри. Уоллаах кыыстаах-
пын, 4 сиэннээхпин.

Түгэнинэн туһанан, махта-
ныам этэ алтыһан кэлбит уоп-
састыбам бары чилиэннэригэр 
уонна бу кэккэ сылларга биһиги 
кыһалҕабытын толору өйдуур, 
ураты болҕомтону уурар улуус-
пут баһылыгар Алексей Михай-
лович Иннокентьевка, Ньурба 
куораппыт эдэр, саҥа баһы-
лыгар Геннадиий Васильевич 
Игнатьевка биһиги барыбыт 
аатыттан махталбытын, дьон 
туһугар үлэҕит эһигини мэлдьи 
киэркэтэ, сайыннара турдун 
диэн сахалыы сылаас алгыспын 
тиэрдэбин.

1984 сылтан 2 группалаах 
инбэлиит, Ньурба куорат 
Бочуоттаах олохтооҕо, 
үлэ бэтэрээнэ, Бүтүн 
Арассыыйатааҕы инбэлииттэр 
уопсастыбаларын Бочуоттаах 
чилиэнэ, Социальнай сулууспа 
туйгуна, "Өрөспүүбүлүкэтээҕи 
инбэлииттэр уопсастыбаларын 
сайдыытыгар кылаатын иһин" 
бэлиэ знак хаһаайына
ДАНИЛОВА Александра 
Никифоровна

 ֖ Инбэлииттэр Декадалара

Үлэлээн ааспыт кэмнэрбин 
хаһан да умнубаппын

Ньурбатааҕы көрбөттөр 
уопсастыбаларын 
бэрэссэдээтэлэ Светлана 
Семеновна Яковлева 
ааҕааччыларга сонунун 
үллэһиннэ.

- Сэтинньи 27-28 күннэригэр 
Дьокуускай куоракка кыһыҥ-
ҥы күрэхтэһиигэ харахтары-
нан мөлтөхтүк көрөр дьоҥҥо 
остуол оонньууларыгар күрэх-
тэһии буолан ааста.

27-с чыыһылаҕа дуобакка кү-
рэхтэһиигэ 17 оонньооччуттан 
Ньурбаттан  Антонина Ксено-
фонтова кыттан, IV-с миэстэни 
ылары ситистэ. Маннык хабаан-
наах улахан күрэхтэһиигэ Анто-
нина Васильевна бастакы кыт-
тааһына буолар.

Сэтинньи 28 күнүгэр «Ка-
томино», «Квест», «Галактика» 
остуол оонньууларын күрэхтэ-
һиилэригэр элбэх оонньооччу 
кытынна. «Галактика» остуол 

оонньуутугар Антонина Ксено-
фонтова, «Квесткэ» -  Валенти-
на Афанасьева, «Катоминаҕа» 
- Дима Анисимов - IV-с миэстэ-
лэри  ыллылар.

Сэтинньи 30 күнүгэр ха-
рахтарынан мөлтөхтүк көрөр 
дьоҥҥо шоудаун (остуол тен-
ниһэ) күрэххэ 16 оонньооччу 
кыттыбытыттан Михаил Егоров 
III-с миэстэ буолла.

 
Антонина СЕМЕНОВА

Ньурбатааҕы көрбөттөр уопсастыбалара 
кыһыҥҥы спортивнай остуол 
оонньууларыгар кытынна

Профессия речника - это  
выбор людей сильных волей 
и духом, которых объединяет 
тяжелый труд, целеустрем-
ленность и ответственность. 
Профессионализм и добро-
совестный труд каждого из 
них  позволяют достигать от-
личных результатов в услови-
ях Крайнего Севера. Каждый 
якутский речник знает, что 
кажущаяся романтика про-
фессии – это лишь верхушка 
айсберга, а под ней кроется 
тяжелый ежедневный труд, 
сопряженный с отвагой, сме-
лостью и решительностью. 
Перевозка грузов по рекам и 
морям – мероприятие очень 
ответственное и серьезное.

Ровно 12 лет назад Герман 
Серафимович и Зоя Васильевна 
Титовы- мои дедушка и бабушка, 
с головой погрузились в речную 
романтику. Еще не знавшие о 
всех тонкостях, рисках и нюан-
сах судоходства, максимально 
неподготовленные, они смело и 
с энтузиазмом начали свою тру-
довую деятельность в речном 
деле- приобрели первый само-
ходный паром. Так на р. Марха, 
Нюрбинского района впервые 
начал свои трудовые будни 
паром «Жатайский-1». 

Через год приобрели второй 
самоходный паром- «Влади-
мир Карпец». Работает судно 
на паромной переправе ФАД 
«Вилюй», в с. Кюндядя. Пере-
возка пассажиров, транспорта 
- вот основные задачи паромов. 
На протяжении всего навигаци-
онного периода круглосуточное 
дежурство на реке. 

Сейчас мои дедушка и бабуш-
ка на буксирном катере «Эльгя-

ец» с сцепленной 400-тонной 
баржей обеспечивают переме-
щение жизненно важных грузов 
по Вилюйской группе улусов 
нашей республики, начиная с р. 
Лена вплоть до устья р. Вилюй, 
с. Крестях Сунтарского района, 
по р. Марха, до вахтового посел-
ка Накын. 

Ежегодно с начала навига-
ции они завозят на свой страх 
и риск по мелководному (несу-
доходному) ходу р. Марха весь 
сезонный груз промышленно-
го гиганта нашей республи-
ки – «АК АЛРОСА». Рискован-
ное, потому что преодоление р. 
Марха из-за опасных порогов, 
каменистых и галечных пере-

катов является почти невыпол-
нимой задачей. Очень сложный 
маршрут, требующий большого 
опыта, терпения и отваги.   При 
этом очень большую проблему 
создают ограничения, связан-
ные с обмелением рек, они зна-
чительно снижают грузооборот 
речного транспорта. Простои в 
ожидании осадков, пробои на 
барже, изнуряющая жара летом 
- вот лишь малая часть тяжелой 
стези речников. 

Только в прошлом, 2022 году 
на производственную площад-
ку Накынского месторождения 
было завезено 2000 тонн про-
изводственно-строительного 
материала, продуктов питания 

и запасных частей.
Нынешний навигационный 

сезон оказался особенно слож-
ным - дефицит осадков и высо-
кая температура воздуха в лет-
не-осенний период привели к 
сильному обмелению порогов. 
И как итог - двухмесячный про-
стой в летнюю изнуряющую 
жару в ожидании дождей.  

«Но несмотря ни на что 
романтика судоходства по-
прежнему жива. Например, у 
нас в команде сейчас около 20 
человек, многие из них потом-
ственные речники. Хотя сама 
специфика работы на судне, 
особенно в период летней нави-
гации очень тяжелая - оторван-
ность от дома, круглогодичная 

вахта, целые месяцы без выход-
ных- случайных людей на море 
и на реке нет. Это состояние 
души! И призвание», - однажды 
сказал мне мой дедушка. Мне 
очень запомнились эти слова. 

О благодарности и при-
знании за их нелегкий труд 
свидетельствует множество 
почетных грамот, медалей и па-
мятных подарков. Моя бабушка 
- Почетный работник транспор-
та РС(Я). Я очень рада, что они 
нашли дело всей своей жизни и 
горжусь, что они вносят неоце-
нимый вклад в развитие нашей 
республики.

Валерия ПОТАПОВА, 
13 лет 

e Мои дедушка и бабушка Герман Серафимович и Зоя Васильевна 
Титовы

e Самоходные паромы «Владимир Карпец» и «Жатайский-1»,  
р. Вилюй, с. Кюндядя

e Буксирный катер «Эльгяец», Якутск

֖ Год труда

Дело всей жизни семьи Титовых

В преддверии Нового 2024 
года необходимо помнить 
несколько правил по 
выбору сладкого подарка, 
чтобы порадовать детей и 
близких людей вкусным, 
качественным и безопасным 
сладким подарком.

Сладкие новогодние подар-
ки стоит приобретать в местах 
организованной торговли (ма-
газины, супермаркеты, офици-
альные рынки).

При покупке обратите вни-
мание на этикетку упаковки, 
маркировку пищевой продук-
ции, на которой должны быть 
следующие сведения:

1) наименование;
2) состав;
3) количество;
4) дата изготовления;
5) срок годности;
6) условия хранения пище-

вой продукции, в том числе и 
после вскрытия упаковки;

7) наименование и место на-
хождения изготовителя пище-
вой продукции или фамилия, 
имя, отчество и место нахожде-
ния индивидуального предпри-
нимателя - изготовителя пище-
вой продукции, наименование 
и место нахождения уполномо-

ченного изготовителем лица, 
наименование и место нахож-
дения организации-импорте-
ра или фамилия, имя, отчество 
и место нахождения индивиду-
ального предпринимателя-им-
портера;

8) рекомендации и (или) 
ограничения по использова-
нию, в том числе приготов-
лению пищевой продукции в 
случае, если ее использование 
без данных рекомендаций или 
ограничений затруднено, либо 
может причинить вред здоро-
вью потребителей, их имуще-
ству, привести к снижению или 
утрате вкусовых свойств пище-
вой продукции;

9) показатели пищевой цен-
ности;

10) сведения о наличии в пи-
щевой продукции компонентов, 
полученных с применением 
генно-модифицированных ор-
ганизмов.

11) единый знак обращения 
продукции на рынке государств 
- членов Таможенного союза.

Срок годности устанавли-
вается по самому скоропортя-

щемуся продукту, входящему в 
состав продукта. Необходимо 
выбрать набор с самой близкой 
ко дню покупки датой фасовки - 
тогда конфеты, вафли и печенье 
будут более свежими.

При выборе подарков пред-
почтение стоит отдавать тем, 
в составе кондитерских изде-
лий которых содержится мини-
мум пищевых добавок, консер-
вантов, гомогенизированных 
жиров и масел.

Также у Вас есть возмож-
ность самостоятельно сфор-
мировать сладкий подарок, 
купив любимые конфеты своих 
детей, оформить их в красивую 
упаковку, положить любимую 
игрушку, и ребёнок будет рад.

Обратите внимание на на-
личие потенциальных аллерге-
нов, к которым относятся - ядра 
абрикосовой косточки, арахис, 
их использование в питании 
детей не рекомендуется. Следу-
ет отметить, что карамель, в том 
числе, леденцовая, не рекомен-
дована для наполнения детских 
наборов, так же, как и кондитер-
ские изделия, содержащие ал-

коголь более 0,5 % этанола.
В состав качественного слад-

кого набора могут входить шо-
колад, конфеты (желейные, ва-
фельные, с начинкой из суфле), 
вафли, пряники, печенье (би-
сквитное, галетное), мягкий 
ирис, пастила, зефир и марме-
лад.

Последние два компонента 
являются наиболее безвредны-
ми, ввиду меньшего количества 
сахара по сравнению с другими 
сладостями. Помимо этого, в 
мармеладе и зефире содержит-
ся пектин, полезный для пище-
варения.

В составе сладостей должны 
отсутствовать: усилители вкуса 
и аромата, консерванты (Е200, 
Е202, Е210, Е249), синтетиче-
ские красители, ароматизато-
ры идентичные натуральным, 
гидрогенизированные масла 
и жиры, а также натуральный 
кофе. Натуральные красители 
и ароматизаторы допускаются.

Внутри подарка вместе с кон-
дитерскими изделиями может 
находится игрушка, она должна 
быть в отдельной упаковке, 

предназначенной для контак-
та с пищевыми продуктами. Но 
стоит помнить о возрастных 
ограничениях и технике без-
опасности. Так, игрушки для 
детей до 3 лет не должны содер-
жать натуральный мех и кожу – 
это достаточно сильные аллер-
гены. Также игрушка не должна 
содержать стекла и других бью-
щихся материалов, мелких 
деталей, в том числе, размер 
которых во влажной среде уве-
личивается более чем на 5%.

Сладкий подарок советуем 
хранить при температуре 15–17 
градусов, иначе из-за наруше-
ний условий хранения шоко-
лад может покрыться белым 
налетом.

По Вашему требованию про-
давец подарка обязан предоста-
вить документы, подтвержда-
ющие качество и безопасность 
всех составляющих компонен-
тов подарка, а именно деклара-
ции соответствия, транспорт-
ные накладные.

ТО Управления 
Роспотребнадзора по РС(Я) в 
Нюрбинском районе

Рекомендации Роспотребнадзора 
по выбору сладких новогодних подарков

֖ Консультация специалиста

Орто дойду ойор күннээх 
олоҕор айаммыт бэркэ 
сэрэнэн-сэрбэнэн оҥорбут 
маҥнайгы хардыыбытыттан 
саҕаланар. Күн-дьыл 
эргиирин ким да, туох 
да тохтоппот. Кырыа 
кыһыны сандал саас 
солбуйар, онтон самаан 
сайын сатыылыыр, салгыы 
көмүс күһүн күөгэлдьийэн 
кэлэр. Киһи барахсан 
олоҕо аар силик айылҕа бу 
эрэдэһиниттэн туох да атына 
суох диэтэххэ сөбүлэһэр 
инигит. Туох барыта 
уларыйар да, кииммит 
түһүөҕүттэн, оройбут 
оһуоҕуттан тулхадыйбат 
биир тулааһыннаахпыт. 
Ол тугуй диир буоллахха – 
Аанньалга тэҥнээх иэйиэхсит 
ийэбитигэр, ууһаппыт 
аҕабытыгар уонна оргуйар 
үөстээх, сырдыгынан эрэ 
сыдьаайар Таҥара бэлэҕэр, 
олоххо, тапталбыт буоллаҕа.

Оһуор-мандар алааска, кыта-
лыктаах кырдалга күн утаҕын 
кууһаары сиккиэр тыаллыы 
тэлээрэ сырсыаласпыт мэник-
тэник сааспыт чыпчылҕан 
түгэнэ ааһар. Оттуун-мастыын 
тустар, илин-кэлин түсүһэр 
күөгэйэр күннэрбит үөһээ ку-
йаартан сындыыс сулуска тэҥ-
нээх. Кэм-кэрдии күрүлгэнниин 
биирдэр: дохсун күүс-уох сыы-
йа-баайа намыраан наҕыллык 
айанныыр, тоҕойдорго-тумул-
ларга тохтуу түһэн уоскулаҥ 
ылар. Айылҕа оҕото буоларбы-
тынан сарсыардааҥы саһар-
ҕа, киэһээҥи сарыал биһигини 
тумнубат – эдэр саас элэстэнэ 
сүүрэр, аргыый-наллаан кырдь-
ыы хаһыҥа биллэр. Ити да 
буоллар, хаһыҥ-дьыбар хаҕыс 
тыыныгар хаарыйтарбат-хаг-
дарыйбат туһугар күөххэ орой-
бутунан түһүөхпүтүттэн иити-
йэхтэнэ сылдьарын, ама, ким 
мөккүһүөй. Бу мантан тайанан 
аҕам саастаныы, кырдьыы-сор-
суйуу диэннэри ыча төһө баа-
рынан анааран көрүөххэ дуу.

***
Немец улуу поэта Гете эппи-

тин санатыахха: «Кэрэ мөссүөн-

нээх эдэр киһи айылҕа элгэс 
көстүүтэ, кини кэрэ. Оттон эмэн 
киһи - талба талааннаах худуо-
һунньук холустаҕа киистэнэн 
түһэрбит сиэдэрэй айымньы-
та».

Санныбытыгар түһэр хаар 
ууллан тумаҥҥа көтөр. Арай 
ол оннугар уһун олох эриэк-
кэһиттэн чөллөркөй өйбүтү-
нэн-санаабытынан мунньуммут 
хаһааспыт – олоххо уопуппут 
сыаналаах баай буолан бар-
ҕардылар. Былыр да, быйыл 
да өбүгэ өс хоһооно кырдьаҕа-
һы хааһахха уга сылдьан сүбэ-
лэтэри-амалатары өрө тутара 
оруннаах.

Билигин 50 - 60 саастаах 
көлүөнэ ааспыт кэм быыста-
рын сэгэтэн көрөр идэлээх. 
Кистэммэт, ааспыт олохпуту-
гар маннык саастаахтары, со-
рохторун, аарыма кырдьаҕас-
тар эрээттэригэр киллэрэрбит. 
Күн бүгүн геронтология нау-
ката этэринэн, 50 – 60 саас-
таахтар орто саастаахтарынан 
ааҕыллаллар, аны туран 44-кэр 
диэри эдэрбин диэхтээх эбик-
кин. Оттон 74-тээх буоллаххы-
на, дьэ, кырдьыы аартыгынан 
айаҥҥа хаамабын диир сөп 
эбит. Бу саастан өлүөр-сөлүөр 
этэҥҥэ сылдьан 90-ун томточ-
чу туоллаххына уһун үйэлээх-
тэргэ кииристим диэн үрүҥ 
айыыларга махтаныахха сөп. 
Сорох учуонайдар этэллэринэн, 
киһи холкутук 100-гэр тиийэ 
олоруохтаах эбит. Кырдьыга, 
бу мөккүөрдээх соҕус да буол-
лар, үчүгэйи ыраланар үчүгэйи 
ыҥырар. Онон ол сүүспэр тиий-
дэхпинэ тугу гынан күнү-дьы-
лы көнчөйдүөх бэйэбиний диэ-
миэххэ – күн сырдыгар дьарык 
син биир бараммат.

***
Сэбиэскэй саҕана баай-та-

лым дойдулар кырдьаҕастара 
аан дойду аартыктарынан айан-
ныылларын сөҕөр-махтайар 
этибит, ордугургуурбутун да 
мэлдьэһиллибэт. Бүгүҥҥү Арас-
сыыйаҕа олохпут таһыма, хаа-
чыстыбата үрдээн ол омуктары 
ситэн ааһан эрэбит, 70 – 80 саас-
таахтар сири-сибиири тилийэ 
күүлэйдииллэр. Орто сааспыт 
70-тан таҕыста, 2030 сылга 80-
наах кирбиини ылыахтаахпыт. 
Былыргы Рим аатырбыт араа-

тара Цицерон уһун үйэлэнии-
ни биир этиинэн быһаарбыта: 
«Кырыйдым диэн кыынньыбак-
ка үүммүт күнү мичийэ сырдаан 
үөрэ-көтө көрүс, күүһүҥ өһүл-
лэн иннигэр утаҕы ханнарар-
дыы өйгүн үлэлэт, күннэтэ туох 
эрэ таптыыр дьарыктаах буол".

Маны сүүс бырыһыан ылы-
ныахха. Таптыыр дьарыкка сы-
һыардахха, куорат олохтоохторо 
тыа сирин дьонуттан бала-
һыанньалара лаппа үчүгэй. Ки-
нилэр аҕам саастаахтар мустан 
«Үһүс саас оскуолатыгар» күн 
уһунун–кылгаһын билбэккэ 
араас дьарыктарга оройдору-
нан түһэллэр. Үөлээннээхтэ-
ри кытта алтыһыы, билбэтэ-
ҕи били, сатаабаты сатааһын, 
уһуктубакка хаалбыт дьоҕуру-
талааны уһугуннарыы түмүгэр 
саастаахтар настырыанньала-
ра тупсар, айар-тутар ыырдара 
кэҥиир. Оччотугар олоххо ин-
тэриэс улаатан доруобуйа туру-
гар үчүгэй уларыйыылар халҕа-
һалыы анньан киирэллэр. Күөн 
былдьаһан күрэстэргэ кыттал-
лар, бэйэ быыстапкаларын ары-
йаллар, дьарыктарын баһы-
лаан араҥаларын (сообщество) 
иһигэр бэйэни сыаналаныыла-
ра (самооценка) өрө көтөр. «Ээ, 
ол мин биэнсийэ киһитэ эрэ 
буоллаҕым» диэн саҥа уура-
йар, баһан эттэххэ «господин 
Иванов», «госпожа Петрова» 
диэн статуска тиийиллиэн сөп. 
Кыларыйар кырдьыгы этиэххэ 
– тыа сирдэригэр үксүгэр үөһэ 
этиллибит көҕү күүрдэр оскуо-
лалар аҕыйахтар. Баар буоллах-
тарына, үгэс курдук сааһырбыт 
далбар хотуннар кулууптара 
буолар, маны хайгыахха сөп. 
Оттон элэккэй эһэлэргэ түмсүү-
дьарык суоҕун кэриэтэ. Онон 
маны болҕомтоҕо ылан туох эрэ 
сэниэлээх хамсааһыны таһаар-
дахха үчүгэйи эрэ аҕалыаҕа.

***
Баары баарынан этиэххэ. Ки-

һиэхэ эрэ барытыгар олохтон 
дуоһуйуу тэбис-тэҥҥэ бэрил-
либэт, хаспытый да уон оччонон 
арааспыт. Ким эрэ кырдьар саа-
һыгар араас эрииртэн-мускуур-
тан, түһүүттэн-тахсыыттан со-
ҕотохсуйуу сорсуйуутун билиэн 
эмиэ сөп, түөрт эркин иһигэр 
чороҥ хаалан муунтуйбут-
тар биир-икки эрэ буолбаттар. 

Өрөспүүбүлүкэтээҕи, оройуон-
нардааҕы соҕотох кырдьа-
ҕастар-инбэлииттэр дьиэлэ-
рэ маннык араҥаны барытын 
ситэри хаппаттар. Аны туран 
сорохтор төрөөбүт төрүт сир-
дэриттэн-уоттарыттан арахсан 
барыахтарын, уопсай дьиэҕэ 
киириэхтэрин ыарырҕаталлар, 
бу өйдөнөр суол. Үчүгэйэ диэн, 
дьиэлэриттэн тэйбэт баҕалаах-
тары билигин олохтоох дьиэ-
кэргэн көрө-истэ, биэбэйдии 
ылар буолла, сайдыы тыына би-
линнэ. Баҕа хоту, маннык ама-
рах-аһымал санаалаах дьиэ кэр-
гэттэр элбииллэрэ наада, анал 
үөрэҕи аастахтарына кырдьа-
ҕаһы тугунан да тутатыахтара 
суоҕа. Демография чахчыла-
рын сыныйан көрдөххө, соҕотох 
олорооччулар эрбии тииһинии 
элбээн кэчигирэспэтэллэр да, 
ахсааннара мыыныыта суох. 
Биричиинэлэри ырытар соругу 
туруорбаппыт, эгэлгэ элбэх. 
Арай бииргэ тохтуохха сөп. Ол 
курдук сорох төрөппүттэр оҕо-
лорун, сиэннэрин кытта эйэ-
дэмнээхтик биир күөһү хаайан 
олордоллор да сыдьааннарын 
көрүү-истии түбүгэр түһэри-
мээри эбэтэр бэйэ баһын бэйэ 
бас билиэхтээх диэн харысхал 
санааттан удьуору утумнаач-
чылартан тэйиэс олорого дьу-
луһаллар. Бу буортурбут кэлэк-
тиибинэй арҕааҥыларга баар 
көстүү эрэ буолбатах, глобаль-
най сайдыы биһигини эмиэ 
тумнубатаҕа чуолкай.. Кырдь-
ыга, биһиэхэ, сахаларга, бу үгэс-
тийбэтэх дьыала, онон сэдэх 
диэххэ наада. Ол да буоллар, 
ончу суох дииртэн туттунуох-
ха. Холобур, аһара элбэх түбүк-
тээх уонна үп-харчы өттүнэн 
лаппа кыахтаах оҕолор ханна 
эрэ уһун кэмҥэ дьиэлэриттэн 
барар буоллахтарына пансио-
накка (а.э. интернакка) төрөп-
пүттэрин төлөбүргэ көрдөрүүгэ 
биэрэллэрэ эмиэ баар. Эбэтэр, 
төрөппүт бэйэтин баҕатынан 
эмиэ төлөбүрдээххэ киирэр, 
оҕолорун сынньалаҥ соҕустук 
сырыттыннар-үлэлээтиннэр 
диэн. Онуоха эбии хайа баҕарар 
киһи тус бэйэтэ, бас билэр мун-
нуктаах (личное пространство) 
буолара омнуоламмат.

Иэҕэ-чуоҕа суох эттэххэ, 
биһиги дойдубутугар маннык 
пансионаттар (интернаттар) 

аҕыйахтар. Онно биһиги олох-
суйбут өйбүт-санаабыт (мен-
талитет) эмиэ оруоллаах, оҕо 
төрөппүттэрин көрөр иэстээх 
диэн. Сөп бөҕө буоллаҕа. Арай 
кырдьаҕас бэйэтэ туспа олоруон 
баҕарар, дьонун-аймахтарын 
түбүктэрин эбэн биэрбэппин 
диир түгэнигэр, арааһа, туорай-
даспат ордуга дуу. Сэрэйдэххэ, 
манна оннук интернаттар суох-
тара туорай угуон сөп.

***
Мин тус толкуйбар, билигин 

баар интернаттарга эбии төлө-
бүрдээх үрдүк хаачыстыбалаах 
өҥөнү оҥорор подразделение-
лар баар буолуулара – бириэ-
мэ ирдэбилэ. Маны интернат-
тарга көрүү-истии мөлтөх эбит 
диэн сыыһа өйдөөмөҥ, бэркэ 
үлэлииллэрин билэбин, үлэһит-
тэргэ – махтал. Ити да буоллар, 
төлөбүрдээх өҥөлөрү оҥоруу 
практикалара киһи санаатын 
быһаҕас хаалларбаттарын 
мэлдьэһэн туһа суох. Холобур, 
платнай клиникаҕа уот начаас 
доруобуйаҕын көрө охсоллор, 
сыра-сылба бараммат.

***
Орто дойду олоҕо остуору-

йаҕа холоонноох, ол курдук 
аптаах-алыптаах. Бүгүн аҕыс 
иилээх аан дойдуга, ардыгар кү-
рүө-хаһаа суураллыах айылаах 
кэмигэр, үөһэттэн үргүйбэти-
гэр, аллараттан аргыйбатыгар 
Арассыыйа Эбэ Хотуҥҥа дьиэ 
кэргэн үйэлээх сыаннастарын 
сөргүтэргэ кимэн киириилээх 
хамсааһын саҕаланна. Түмүгэ 
үчүгэй, кэскилэ кэрэкээн буо-
лара чуолкай. Үүнэр сылбыт 
дойдуга Дьиэ кэргэн сылынан 
биллэриллэр. Сорохтор бу маты-
рыйаал интернаттары элбэтиҥ, 
төрөппүттэр онно олордуннар 
диэн туһаайыылаах дуу диэн 
хомойуохтарын сөп. Ончу оннук 
буолбатах, төттөрүтүн кырдь-
аҕаска таптал, кыһамньы өссө 
үрүлүйдүн диэҥҥэ туһаайыы-
лаах. Дьэ онон барыбытыгар 
үүммүт үтүө күммүт алгыс-
таах, тобус-толору харысхал-
лаах буоллун, үөрэ-көтө күөхтэн 
күөххэ үктэнэргэ иннибит хоту 
хааман иһиэххэ.

Афанасий ИВАНОВ

 ֖ Демография Этэҥҥэ күөхтэн күөххэ үктэниэххэ

При низких температурах 
спасатели рекомендуют со-
блюдать необходимые меры 
для обеспечения собствен-
ной безопасности, ограни-
чить время пребывания на 
улице, особенно детей, вре-
менно воздержаться от выез-
дов на дальние расстояния. 
Если вам все же необходи-
мо отправиться в длитель-
ную поездку, невзирая на по-
годные условия, необходимо 
тщательно подготовиться.

Рекомендуется:
 M• заранее ознакомиться с 

маршрутом, а также поставить 

в известность родных и близ-
ких, в каком направлении и 
в какое время вы планируете 
прибыть;

 M• заблаговременно провести 
надлежащее техническое об-
служивание автомобиля. Пом-
ните, что некачественное то-
пливо в дороге может сыграть 
злую шутку;

 M• проверить наличие в ба-
гажнике домкрата, запасно-
го колеса, баллонных ключей, 
масла, антифриза, буксиро-
вочного троса, комплекта для 
зарядки аккумулятора, цепей 
противоскольжения, комплект 
для ремонта шин;

 M• заранее запастись теплыми 
вещами (валенки, унты, мехо-
вые варежки) и продуктами. 
На случай форс-мажорных об-
стоятельств подготовить: за-
рядные устройства, запасной 
аккумулятор, одеяло, спички, 
зажигалку, паяльную лампу 
или газовую грелку, ручной 
фонарь, комплект батареек к 
нему, аптечку, огнетушитель, 
топор;

 M• если не удается устра-
нить неполадку в автомобиле, 
ждите помощи в транспорте. 
Мотор надо оставить вклю-

ченным, немного приоткрыв 
стекло для обеспечения венти-
ляции и предотвращения от-
равления угарным газом;

 M• в случае, если решите само-
стоятельно обратиться за по-
мощью в ближайший населен-
ный пункт, старайтесь в пути 
придерживаться трассы или 
дороги;

 M• наденьте головной убор – 
около тридцати процентов 
тепла теряется при непокры-
той голове, укройтесь от ветра;

 M• не употребляйте спиртное: 
при расширении сосудов идет 

повышенная теплоотдача;
Если вам нужна помощь, об-

ращайтесь по телефонам: 112; 8 
(4112) 45-90-19 – оперативный 
дежурный Службы спасения 
Якутии; 8(41134) 2-20-26 - Нюр-
бинский поисково-спасатель-
ный отряд.

Звонок на номер «112» явля-
ется бесплатным для пользо-
вателя оператора любой сото-
вой связи. Кроме этого, вызов 
можно осуществить при отсут-
ствии сети,  но только если есть 
«Экстренный вызов» или отри-
цательном балансе, а также с 
устройства без SIM-карты или с 
заблокированной клавиатурой.

Нюрбинский 
поисково-спасательный отряд 
Службы спасения РС(Я)

 ֖ Консультация специалиста О мерах безопасности 
в сильные морозы

Алтынньы ый ортотуттан 
сэтинньи ый ортотугар диэри 
уйулҕа ыйа биллэриллибитэ 
номнуо хаһыс да сыла буолла. 
Быйыл да, урут да буоларын 
курдук, биһиги оскуолабы-
тыгар бу ыйга аналлаах араас 
тэрээһин буолан ааста.  

Ол курдук, биир сэргэх тэ-
рээһин алын сүһүөх уолатта-
рыгар буолла. Өрөйө-чөрөйө 
көрбүт уолаттар бэйэ салайан 
ыытар массыыналарын тутан 
кэлэн «Автораллига» кыттан 
үөрдүлэр-көттүлэр. Кинилэр 
эрэ буолбакка, көрөөччүлэр, 
ыалдьааччылар сүргэбит кө-
төҕүлүннэ. Уолаттар эрийэ-
буруйа оҥоһуллубут суолунан 
массыыналарын "ыытан" бэ-
йэлэрин кыахтарын көрдөр-
дүлэр.

Киһиэхэ бэрт кыра да 
наада! Сэтинньи ый 16 күнүн 
оҕолор сүргэлэрэ көтөҕүллэн 
олус сэргэхтик атаардылар. 
Бу күн минньигэс вата сиэн 

сирэйдиин-харахтыын сыр-
даан олус үөрдүлэр-көттүлэр.  
Хас биирдии киһи сөбүлээн 
аһыыр астаах, туспа кистэ-
лэҥ рецептээх. Онтон "оливье 
салат" диэтэххэ, киһи Саҥа 
дьылы саныыр, оҕуруот аһыт-
тан салааты сиэтэҕинэ куйаас 
күннээх самаан сайын киһи 
өйүгэр көтөн түһэр. Икки нэ-
диэлэ субуотатыгар бастаан 
улахан кылаастар, онтон орто 
сүһүөх оҕолоро ас астаан кү-
рэхтэстилэр. Кылаас аайыт-
тан түөртүү оҕо бэлэм кэлэн 
бу күрэххэ кытынна. Көрүөх-
хө судургу салааттар араас 
быһыылаахтык киэргэтил-
лэн, туспа тумаланан амтана 
араас буоларын бу күн амса-
йан биллибит. 

Бу курдук уйулҕа ыйын 
тэрээһиннэрэ сэргэхсийии-
ни таһаардылар, сүргэни кө-
төхтүлэр.

ЛИ М.В.

Үйэ сайдан истэҕин 
аайы Саха сирин 
бэтэринээринэй сулууспата 
тэҥҥэ хардыылаһан 
иһэр. Ол курдук, 2020 
сылтан саҕалаан РегАгро 
- сүөһүнү-сылгыны 
учуоттуур ситим үлэҕэ 
киирбитэ. Бу ситимҥэ 
олоҕуран сүөһүлэр 
кулгаахтарыгар бииркэ 
иилиллэр буолбута. 
РегАгро ситимин ынах 
сүөһүгэ аналлаах бииркэтэ 
икки араастаах буолар. 
Улахана – ыраахтан көрөргө 
табыгастаах, 5 нүөмэрдээх, 
кырата – анал тэрилинэн 
(сканерынан) ааҕыллар, 
15 нүөмэрдээх. Онтон 
сылгыларга тириитин 
иһигэр угуллар микрочип 
буолар, кулгаахтарыгар 
иилиллэр анал бэлиэтэ 
суох, сканерынан эрэ 
ааҕыллар. 

Олохтоох нэһилиэнньэ са-
ҥаны-сонуну бастаан сэр-
гээбэтэҕэ, утарсааччылар да 
бааллара.

Кэлиҥҥи сылларга ынах 
төбөтүгэр субсидия көрүллэр 
буолуоҕуттан, бэйдиэ мэч-
чирэҥҥэ сылдьар сүөһү эл-
бээбитэ көстөр. Күһүн буолла 
даҕаны сүөһү кэринэр идэ-
лээх, үксүн субай сүөһү. 
Онон бу кэмҥэ сүөһү сүтүк-
тээх дьон элбиир, социаль-
най ситимнэргэ биллэрии 
бөҕө буолар, ким хас төбө сү-
түктээҕин, өҥнөрүн-түүлэ-
рин ыйыылаах. Сылын аайы 
маннык кыһалҕа үөскүүрүн 
иһин, быйыл Ньурба улуу-
һун Марха куустатын бэтэ-
ринээрдэрэ түмсэн, уопсай 
«Сүөһү сүтүктээхтэр» диэн 
социальнай ситимҥэ бөлөх 
тэриннилэр. Марха кууста-
тыгар 7 нэһилиэк киирсэр. 

Бары чугастыы сытар буолан-
нар, атын нэһилиэк сүөһүтэ-
сылгыта атын нэһилиэккэ 
тиийэрэ үгүс.  Бэйдиэ сылдь-
ар сүөһүлэр хаһаайыттарын 
булалларыгар РегАгро биир-
кэтэ олус туһалаата. Сүөһү-
лэри тутан-хаайан, хаартыс-
калаан, бииркэ нүөмэрин 
сүтүктээхтэр бөлөхтөрүгэр 
ыыталыылларын, бэтэри-
нээрдэр РегАгро ситимтэн 
көрөн, тутатына хаһаайын 
аатын-суолун, нэһилиэгин, 
төлөпүөнүн нүөмэрин кытта 
этэн биэрэллэр. «Сүтүктээх 
сүүс аньыылаах» диэн мээнэ-
ҕэ эппэттэр, манан сиэттэрэн 
бэйэ-бэйэҕэ көмөлөсүһэн, 
элбэх ыал сүтүктэрин булат-
таатылар.

Сүөһүнү бииркэлээһин ту-
һалааҕын билэн, сэҥээрэн, 
дьон билигин  улгумнук 
бииркэлээһини ыыттарар 
буолла. Билиҥҥи туругунан 
Ньурба оройуонугар биир-
кэлээһин үлэтэ тигинэччи 
барар, уопсайа 13 тыһыын-
чаттан тахса сүөһү хабыллан 
турар.

Сүөһү иитээччилэргэ 
тэттик сүбэлэр:

- саас сүөһү сиргэ барарын 
саҕана (түүлүү иликтэринэ) 
хаартыскаҕа түһэрэр буолун;

- кулгаахтарыгар баар 
бииркэлэрин нүөмэрин су-
рунан ылыҥ, хаартыскалаан;

- сүөһү муоһун кыраас-
калаатахха сайыны быһа 
сылдьар;

- өскөтүн кулгаахтарын 
бииркэлэрэ түһэр түгэнигэр, 
сылдьыбыт сиригэр бэлиэ 
баайыҥ, түспүт нүөмэрдээх 
бииркэтин чөкө уурунуҥ;

- идэһэ буолбут эбэтэр 
сүппүт сүөһүлэргитин бэтэ-
ринээрдэргэ этэҥҥит РегАг-
ро ситимиттэн таһаартарын.

Ахсынньы 8 күнүгэр Өҥөлдьө 
нэһилиэгэр сарсыардат-
тан кэлии-барыы, киирии – 
тахсыы кэтэһиллэр. Бу күн 
нэһилиэк орто оскуолата 95 
сааһын, бу оскуолаҕа 41 сыл 
устата директордаабыт Аҕа 
дойду сэриитин бэтэрээнэ, 
Саха Өрөспүүбүлүкэтин Үтүө-
лээх учуутала, «Кыһыл Сулус» 
орден кавалера Дмитрий Ива-
нович Павлов 95 сааһын өрө-
гөйдөөхтүк бэлиэтииргэ бэ-
лэмнэнэбит.

Сарсыарда оскуола айаҕар 
араас мааркалаах массыына то-
ҕуоруһуо, элбэх киһи, ыалдьыт 
кэлиэ. Бу күҥҥэ бырагыраама 
быһыытынан «Павловскай 
ааҕыылар» НПК, «Выпускник-
тар быыстапкалара», «Көлүө-
нэлэр көрсүһүүлэрэ», «Төрөөбүт 
төрүт тылбыт сүмэтин иҥэр-
бит учууталга махталбыт» төгү-
рүк остуол о.д.а. тэрээһиннэргэ 
учууталлары, үөрэнээччилэри, 
ыалдьыттары күүтэбит.

Дмитрий Иванович Павлов 
баай олоҕун историятын билбэт 
олохтоох, үөрэнээччи суоҕун 
тэҥэ. Бу да сырыыга ыалдьыт-
тар Д.И.Павлов аатын ааттаан 
кэлэр буолуохтаахтар. 

«Киһи олорорун тухары үө-
рэнэр» диэн кынаттаах бэргэн 
тыл этиллибит эрэ буолбатах. 
Бу олоххо баар суол - киһи туох 
эмэ саҥаны чопчулаатаҕына, 
түмүгүн таһаардаҕына, онтун 
хайаан да бар дьонун дьүүлүгэр 
таһаарар, үллэстэр, сыанала-
тар буоллаҕа. Ол сиэринэн сыл 
устата хас эмэ араас НПКлар буо-
лаллар, онно учуутал, иитээччи, 
үөрэнэччи туох эмэ саҥаны, 
сонуну, толкуйу тэнитэн, чоп-
чулаан таһаарар. Биһиги Учуу-
талбыт Дмитрий Иванович үлэ-
лиирин тухары ааҕар, сайдар 
туһугар төһө эмэ үлэлээтэҕэ, 
билбэтин билэ сатаан ааҕара, 
сурунара, көрбөтөҕүн-истибэ-
тэҕин сонурҕаан ыйыталаһа-
ра-туоһулаһара. Куруук тугу эрэ 
бэлиэтэнэ-суруна сылдьар буо-
лара. Маны барытын туһанан 
НПКбытын «Павловскай ааҕыы-
лар» диэн ааттаан, эрдэттэн ба-
лаһыанньатын бигэргэттэрэн, 
тарҕатан, оройуон оскуолала-
рыттан, уһуйааннартан кыт-
тааччылары күүтэбит.

Бу саас ыытыллыбыт үбү-
лүөй иннинээҕи тэрээһиннэр-
тэн сиэттэрэн, үгүс элбэх кү-
рэхтэргэ кыттан, оскуолабыт 
аатын ааттатан бүгүҥҥү күҥҥэ 
кэллибит. Үгүс ситиһиилээх-
пититтэн бары долгуйа үөрэ-
бит. Учууталбыт аатын түһэн 
биэрбэтибит. Ол курдук, Маа-

лыкай түөлбэтигэр ыытыл-
лыбыт оройуоннааҕы эдэр эр 
дьон күрэҕэр «Бастыҥ специа-
лист» «Идэм - олоҕум илгэтэ» 1 
степеннээх лауреат аатын ин-
форматика учуутала Григорь-
ев Антон Васильевич, улууска 
«Мин бастакы уруогум» күрэххэ 
3 миэстэни английскай тылын 
учуутала Степанова Юлия Вади-
мовна, оройуоннааҕы «Кылаас 
салайааччыта-2023» күрэххэ 
Филиппова Нюргуяна Викто-
ровна 2 миэстэни ылбыттара 
оскуола методическай таһыма 
балачча үрдүгүн көрдөрөр.

Ону таһынан улуустааҕы 
үөрэнээччилэр олимпиада-
ларыгар Иванова Алгыстаана 
1 м. (нуучча тыла), Семенова 
Полина 2 м. (нуучча литерату-
рата), Егоров Арылхан 3 м. (ма-
тематика), Семенова Полина 1 
м. (экология), Петрова Күннэй 
1 м. (химия), Филиппова Олеся 
1 м. (психология), Иванова 
Алгыстаана 1м. (английскай 
тыл), Иванова Алгыстаана 1 м., 
Петров Алеша 3 м., Соловьева 
Алена 3м. (саха литературата), 
Иванова Алгыстаана 2 м. (геог-
рафия) ылар чиэскэ тиксибит-
тэрэ үөрэтэр учууталларын сы-
ралаах үлэлэрин түмүгэ буолар. 
Ону таһынан араас таһымнаах 
күрэхтэргэ оҕолору кытынна-
ран, ыраахтан да олорон кыт-
тыыны ылабыт. Ол курдук 
«Палитра культур» 5-с аан дой-
дутааҕы күрэххэ «Уус-уран 
ааҕыыга» 2 миэстэни, Өрөс-
пүүбүлүкэтээҕи П.А.Ойуунускай 
130 сылыгар аналлаах уус-уран 
ааҕыыга эмиэ 2 миэстэни Ива-
нова Мичийэ ылан үөрдэ. Оро-
йуоннааҕы П.А. Ойуунускай 130 
сылыгар аналлаах уруһуй күрэ-
ҕэр Соловьева Алена, Филиппо-
ва Олеся 2 м. ыллылар. Э.К.Пе-
карскай 165 сааһыгар аналлаах 
өйтөн суруйуу өрөспүүбүлүкэ-
тээҕи күрэҕэр 2 үрдэли Анд-
реева Анна ылла. Хас биирдии 
ааттаммыт үөрэнээччи аатыгар 
кинини уһуйар, үөрэтэр учуутал 
аата баар, үлэтин түмүгэ тахсар. 

Учууталлартан улууска ыы-
тыллар НПКҕа кыттан уоппут-
тарын тарҕаталлар. Иванова 
Л.Е. патриотическай иитиигэ, 
Никитина А.И. доруобуйатынан 
хааччахтаах оҕону кытта үлэҕэ 
санааларын үллэстэн 3 м. тигис-
тилэр. Ону таһынан Никитина 
А.И. өрөспүүбүлүкэтээҕи доруо-
буйатынан хааччахтаах оҕону 
кытта үлэлиир учууталлар ор-
толоругар ыытыллыбыт өрөс-
пүүбүлүкэтээҕи күрэххэ бас-
таан «Учитель особой заботы» 
ааты ылбыта. Учууталлар ии-
тэр-үөрэтэр таһымнарын үр-

дэтэллэрин таһынан араас кэ-
риҥнээх күрэххэ кытталлар. Ол 
курдук «Уһуйааччы уонна пе-
дагог» өрөспүүбүлүкэтээҕи кү-
рэххэ оройуон аатыттан киир-
сэн Саввинова Анна Ивановна 
уонна эдэр учуутал Григорьев 
Антон Васильевич 3 миэстэни 
ылан, Анна Ивановна «Уһуйаач-
чы» знагынан бэлиэтэммитэ. 

Биһиги оскуолабыт (дирек-
тор Васильев С.В.) улуус иһинэн 
ыытыллыбыт күрэххэ «Лучший 
образовательный проект» но-
минацияны ылары ситиспитэ. 
Бу бырайыагынан сыл устата 
араас хабааннаах тэрээһин-
нэр ыытылыннылар. Сайын Чу-
рапчы улууһугар ыытыллыбыт 
педагогическай дьаарбаҥкаҕа 
эмиэ бастыҥынан ааттаммы-
та. Оскуолаҕа «Точка роста» ка-
бинеттар аһыллан үлэлииллэр. 
Ол быһыытынан Ньурба оро-
йуонугар «Моя профессия - IT» 
күрэххэ кыайыылааҕынан тах-
сыбыта. Вордскиллс күрэҕин са-
лаатыгар Сивцева Нари-Яна 3 м. 
(алын сүһүөх учуутала), Егоров 
Арылхан 1 м. (разработка игр и 
мультимедийных приложений) 
ылан, салайааччыларыгар үө-
рүүнү бэлэхтээтилэр. 2021-2022 
сыллаах үөрэх түмүгүнэн оскуо-
ла үөрэх өттүгэр ситиһиилээх-
тик түмүктээн, үөрэнэн бүтэр-
бит выпускниктарбыт аттестат 
ылан, сөбүлүүр идэлэрин талан 
үөрэххэ да киириилэрэ үлэ бы-
лааннаахтык барарын, учуу-
таллар бары биир сомоҕо күүс 
буолан үлэлииллэрин туоһута.

Оскуолаҕа үлэлээн ааспыт 
учууталлары кытта көрсү-
һүү, төгүрүк остуол күүтэр. 91 
сааһын туолар РФ үөрэҕирии-
тин туйгуна, «Учительская 
слава» бэлиэ хаһаайката Ида 
Прокопьевна Филиппова уһу-
йааччы-учуутал быһыытынан 
кэлэн санаатын атастаһыа, сү-
бэ-ама биэриэ диэн күүтэбит. 
Кини үлэлии кэлбит 1956 сыл-
лааҕы оскуолатын уонна би-
лиҥҥи оскуола туһунан ирэ-хо-
ро кэпсэтиэхпит диэн эрэнэбит. 

Өҥөлдьө орто оскуолата 2004 
сыллаахтан Дмитрий Иванович 
Павлов аатын дьоһуннук сүгэр. 
Ытык киһи төрөөбүт-үөскээбит, 
үөрэммит оскуолатын үлэтинэн 
оройуон киэн туттуон туттар. 
Барыга инники буоларга дьулу-
һабыт, үөрэнэбит. Бу өрөгөйдөөх 
күммүтүгэр да оройуон иһигэр 
биир ситиһиилээх оскуолалар 
истэригэр киирэрбитинэн киэн 
туттабыт.

45 сыл педагогическай 
ыстаастаах бэтэрээн учуутал
НИКИТИНА А.И.

 ֖ Д.И.Павлов аатынан Өҥөлдьө орто оскуолатын 95 сылыгар

Үбүлүөйгэ аналлаах ситиһиилэрбит
 ֖ Редакция почтата

 ֖ Исписэлиис сүбэтэ

Уйулҕа ыйын түмүктэриттэн

Сүөһү сүтүктээхтэргэ көмө

Ньурба Ньурбачааныттан 
төрүттээх, СӨ култууратын 
туйгуна, СӨ мелодистарын 
сойууһун чилиэнэ, продюсер, 
«Добун» устуудьуйа 
салайааччыта Антон 
Иванов бүгүҥҥү хаһыаппыт 
ыалдьытынан буолар. Кини 
быйыл эстрадаҕа үлэлээбитэ 
25 сыла туолбутунан, Антон 
Владимировичтыын куйаар 
ситимин нөҥүө кэпсэтиибин 
ааҕааччыларга тиэрдэбин.  …… - Ахсынньы 9 күнүгэр 
«Ньурбам уота ыҥырар» кэн-
сиэр Дьокуускайга буолуоҕа. 
Биир дойдулаахтарбын, Ньур-
баттан тахсыбыт талааннаах 
ырыаһыттарбытын барыларын 
түмэн кэнсиэр оҥорбут киһи 
диэн уруккуттан баҕа санаалаах 
этим. Оннук түгэн көһүннэ. Өссө 
биир төрүөтүнэн үлэлээбитим 
25 сыла буолла.   …… - Антон Владимиро-

вич, айар үлэҥ 25 сы-
лынан эҕэрдэлиибин. 
Биир дойдулаахтаргын 
өйүүрүҥ хайҕабыллаах 
дьыала, ол аата төрөө-
бүт дойдуга патриоттуу 
сыһыан баар эбит.  …… - Махтал. Кэнсиэр «Ньур-

бам уота ыҥырар» диэн аатта-
нан барыаҕа. Дора Бурнашева 
толоруутугар «Ньурба уота» са-
ҥалыы тыынынан ырыа ыл-
ланыаҕа, маны таһынан саҥа 
ырыа, клип сүрэхтэниитэ уонна 
соһуччу нүөмэрдэр баар буо-
луохтара. Урукку уонна билиҥ-
ҥи кэмҥэ биллэр ырыаһыттар 
кыттыахтара. 

Кэнсиэри Ньурбачаантан 
төрүттээх, «Саха» көрдөрөр-
иһитиннэрэр хампаанньа про-
дюсера, суруналыыһа Максим 
Березин иилээн-саҕалаан ыы-
тыаҕа, хас биирдии ырыаһы-
ты көрөөччүгэ билиһиннэриэ-
ҕэ. Айар куттаах «Оо, Бүлүү», 
«Сулус вальса» уо.д.а. ырыа-
лардаах Алексеев Александр - 
Маай Майгы кыттыахтаах этэ 
да, бу сырыыга кыттыбата. СӨ 

үтүөлээх артыыһа Екатерина 
Аркадьевна Саввинова - Саина, 
Ньурбабыт бары улуустарыт-
тан төрүттээх ырыаһыттар баар 
буолуохтара. Холобура, Николай 
Васильев - Бахсыгы көрбөтөх-
төрө 20-тэн тахса сыл буоллаҕа 
дии… Маннык хабааннаах кэн-
сиэр сылын аайы ыытыллыан 
баҕарабын.  …… - Билигин олохпут 

уустук буолан, дойдум-
сах буолуу сыаналанан 

турар кэмэ. Патрио-
тическай хабааннаах 
ырыалар ылланыахта-
ра дуо?  …… - Анал эппэрээссийэҕэ 

аналлаах сахалыы, нууччалыы 
ырыалар ылланыахтара. Опера 
ырыаһыта Александр Емелья-
нов Москубаҕа патриотическай 
ырыатынан Гран-прины ылан 
кэлбитэ. Денис уонна Марфа 
Даниловтар уоллара айбыт 
«Хотугу хотойдор» ырыатын 

Максим Маар, ааптар Николай 
Антонов бэйэтин ырыатын то-
лоруохтара. Студиябытыгар 
анал эппэрээссийэҕэ аналлаах 
ырыалар элбэхтик оҥоһулун-
нулар.   …… - Инники былааннар-

гын билиһиннэр эрэ.  …… - Кэнсиэри эһиил дойду-
бутугар, табыллар буоллаҕына 
«Сахаконцеры» кытары тэҥҥэ 
үлэлэһэн хас сылын аайы кул-
туураҕа ситиһиилээх, биитэр 
саҥа ырыаһыттары дьоҥҥо-
сэргэҕэ таһаарар баҕа санаа 
баар. Кэнсиэри хаачыстыба-
лаахтык устан архыыпка хаал-
ларар санаалаахпыт. 

2024 сылга Марха улууһа тө-
рүттэммитэ 200 сылыгар, 2027 
сылга Ньурбаҕа спортивнай 
оонньууларга бэйэбит ырыа-
һыттарбытын ыалдьыттарга 
көрдөрөр санаалаахпыт. Уон-
нааҕытын олох көрдөрөн иһиэ, 
сарсын туох буоларын тымтык-
танан көрбүт суох.  …… - Антон Владимирович 

үлэҕит туһунан били-
һиннэр эрэ.  …… - Ырыа элбэх, үлэм үксүн 

студияҕа ааһар. Саха эстрада-
тын ырыаһыттарын ырыала-
рын таһаарабыт. Хастыы эмэ 
ырыа күн сирин көрөр. Били-
гин ырыа ыытааччы биллии-
лээх ырыаһыкка ыллат, сыана-
тын уйунабыт диэн этиилээх 
тахсар буолла. Төһө кыалла-
рынан ырыаны тарҕаталыы-
бын. Холобура, биир үчүгэйэ 
диэн, ырыа биэрээччи киһи 
фонограмматын оҥотторуутун, 
ырыаны устууга төлөбөрүн 
уйунан ырыаланан хаалар. 
Ырыа айааччыга үчүгэйэ диэн, 
биллиилээх ырыа, биллиилээх 
ааптар буолуон, конкуруска, са-
таннаҕына «Үрдэлгэ», «Этигэн 
хомуска» кыттыан сөп. 

Мин ырыаларым элбэх-
тэр. Былырыын альбоммун та-

һаарбытым. Билигин урукку 
курдук компакт-дискэҕэ, кас-
сетаҕа таһаарыы буолбакка, 
банковскай каартаҕа майгын-
ныыр флешкалары Москубаҕа 
сакаастаан оҥотторобут. Аль-
бомҥа клип, кэнсиэр, докумен-
тальнай киинэ, саҥа ырыалар 
киирэллэр. Соторутааҕыта но-
руодунай суруйааччы Дмитрий 
Наумов үбүлүөйдээх сылыгар үс 
флешка, аудиокинигэ таһаар-
дыбыт.

Биир дойдулаахтарбын 
өйүүр сыалтан, ырыаларын 
устан киэҥ эйгэҕэ таһааран 
тарҕатарга көмөлөһөбүн, кө-
мөлөһүөм да турдаҕа. Миигин 
«убаай» диэн ааттыыр буолбут-
тара киһини үөрдэр уонна со-
һутар. Култуураҕа ситиһиилээх 
биитэр саҥа сыанаҕа тахсан 
ыллаан эрэр эдэр ыччаты дьон 
көрүүтүгэр таһаарага үлэлэ-
һэбит.

Кэнники кэмҥэ, кистэл буол-
батах, ырыаһыттары быыбар-
дарга биитэр эмтэнэ барааччы-
ларга анаан аһымал аахсыйаҕа 
кытыннарар буоллулар.   …… - Тус олоххут туһунан.  …… - Бииргэ төрөөбүттэрим 
куоракка олохсуйан олороллор, 
биир кыыспыт Ньурбаҕа баар. 

Ыал эһээтэ буолбутум, онтум 
туспа үөрүү, тапталлаах сиэн 
биһигини дьоллуур. Аҕам Ньур-
баҕа баар, аҕабытыгар чаас-
татык барабыт-кэлэбит. Онон 
барыта этэҥҥэ олох устун баран 
иһэбит.  …… - Ньурбаҥ дьонугар-

сэргэтигэр тугу баҕа-
рыа этигитий?  …… - Эйэлээх олоҕу, табыл-

лыыны, дьиэ кэргэннэргэ ба-
йылыат олоҕу, тапталы уонна 
мэлдьи ырыаны аргыс оҥостуҥ!  …… - Махтал.

Кэпсэттэ Антонина СЕМЕНОВА

 ֖ Редакция ыалдьыта

Ньурба уота ыҥыра-угуйа туруохтун! 

Кэнники сылларга оҕо саҥа-
рар саҥата, кэпсэтэр дьоҕура 
мөлтөөбүтэ бэлиэтэнэр. Учуо-
найдар кэтээн көрүүлэринэн, 
аныгы кэмҥэ ийэ, аҕа оҕотун 
кытта ортотунан кэпсэтэр ал-
тыһыылара күҥҥэ сүүрбэч-
чэ эрэ мүнүүтэ. Оҕо саҥарар 
саҥата урукку кэмнэрдээҕэр 
быстар мөлтөх. Төрөөбүт 
тылларынан саҥарыахтары-
нааҕар, сатаан саҥарбат кы-
һалҕалаах оҕо сылын аайы 
үксүү турар. Бу биричиинэтэ 
араас буолар. Олортон биир-
дэстэрэ – көмпүүтэр, төлө-
пүөн сайдыыта.

Төрөппүттэр, бириэмэбит 
суох диэн ааттаан, оҕолоругар 
төлөпүөнү туттараллар, оҕо-
луун дьиҥ кэпсэтии суох. Сорох 
төрөппүттэр оҕом нууччалыы 
саҥардаҕына, гаджеты баһы-
лаатаҕына, кини быдан сай-
дыылаах уонна аныгы олоҕу 
кытта тэҥҥэ хардыылыа диэн 
өйдөбүллээхтэр.

Билэрбит курдук, оҕо элбэх-

тик хамсаныахтаах, сүүрүөх-
тээх-көтүөхтээх. Оҕо төһөнөн 
моториката сайдыылаах да, 
соччонон толкуйдуур дьоҕура 
үчүгэй буолар. Оттон гаджеты-
нан аралдьытынар кыра оҕо 
туга үлэлиэн сөбүй? Хараҕынан 
көрөр уонна муусукатын эрэ 
истэр. Онтон атын айылҕа со-
куонунан сайдыахтаах кыаҕын 
барытын төрөппүттэр ылан бы-
раҕан кэбиһэллэр. Оҕо ооннь-
оон, төрөппүтүн кытта алтыһан 
үөрэнэргэ үөрэнэр. Толкуйун са-
ҥаран таһаарар. Саҥа — оҕо тол-
куйун тас көрүҥэ. Оҕону ийэ, ту-
лалыыр эйгэ саҥардар.

Аан дойдуга оҕо доруобуйа-
тын харыстыыр үлэһиттэр нау-
каҕа олоҕуран оҥорбут сүбэлэ-
рэ баар:

1. 2 сааһыгар диэри оҕоҕо 
экраны ончу көрдөрүллүбэт. 
Экраны көрдөрүү сайдар мэ-
йиигэ мөкү өрүттэрэ өр сыл-
лаах научнай чинчийиилэри-

нэн бигэргэтиллибитэ. Чуолаан 
оҕо тылын (речь), болҕомтотун 
(внимание, слуховое восприя-
тие) сайдыылара, тас эйгэт-
тэн информация ылар дьоҕура 
(сенсорная интеграция) хаач-
чахтанар.

2. 3-5 сааһыгар диэри саас-
таах оҕо күҥҥэ биир чаастан 
ордук экран иннигэр олоруо 
суохтаах. 

3. 5-7 саастаах оҕо хас биир-
дии көрөрө биир чаастаан уһуо 
суохтаах. Ол аата биир чаас 
көрдө, араарыллыахтаах, онтон 
кэлин холбонор.

4. 7-17 саастаах оҕолор ос-
куола, үлэ кэнниттэн экран ин-
нигэр олоруулара икки чаастан 
уһуо суохтаах.

Холобура, маннык гыныах-
ха сөп: икки сааһыгар диэри 
төлөпүөн, планшет биэрбэп-
пит. Бу кэмҥэ төрөппүттэр оҕо 
көрөр бириэмэтигэр туттубап-
пыт (экраны көрбөппүт), звон-

наһабыт эрэ. Оҕо утуйа сытар 
эбэтэр көрбөт эрэ кэмигэр 
экраны көрөбүт.  Оҕо оонньуу 
сылдьар хоһугар тэлэбиисэр 
холбоон кээспэппит. Өскөтүн 
дьиэ иһигэр тэлэбиисэр ку-
руутун холбонон турар буолла-
ҕына, оҕо болҕомтото мөлтүүр. 
Төрөппүттэрэ тугу гыналлары-
гар, этэллэригэр наадыйбат. Ол 
түмүгэр оҕолор саҥалара хойу-
туур. 3-7 сааһыгар үлэ күнүгэр 
экран көрбөттөр. Өрөбүллэргэ 
күҥҥэ иккитэ 15 мүнүүтэ теле-
визор көрөллөр. 6 саастарыт-
тан үлэ күнүгэр экран иннигэр 
олорботтор. Өрөбүллэргэ күҥҥэ 
иккитэ - сарсыарда, киэһэ биир-
дии чаас - тэлэбиисэр көрөллөр 
эбэтэр төлөпүөҥҥэ оонньуул-
лар. Оҕо төлөпүөнүн киэһэ аайы 
22 чааска төрөппүтүн хоһугар 
хаалларар. 

Режимынан тутта үөрэммит 
оҕо доруобуйатыгар оҕустарба-
тын ааһан, төлөпүөн туттар би-

риэмэтин бэйэтэ хонтуруолла-
на үөрэнэр. Режимҥэ үөрэтэргэ, 
бастатан туран, дьиэ кэргэн 
иһигэр биир халбаҥнаабат по-
зиция баар буолуохтаах, оҕоҕо 
чаһыыны көрдөрөн таймер 
туттар ордук, иккиһинэн, тө-
рөппүт оҕо көрөрүгэр гаджет 
тутан олоруо суохтаах эбэтэр 
үлэлиибин диэн сэрэтиллиэх-
тээх. 

Оҕо тыла-өһө сайдара эрэ 
буолбатах, хайдах өйдөөх-са-
наалаах киһи буолан тахса-
ра, оскуолаҕа үөрэҕи хайдах 
ылынара барыта 1-4 сааһыгар 
олохтонор. Оттон ол үксэ биһи-
гиттэн, төрөппүттэртэн, туту-
луктааҕын өйдүөхтээхпит.

Саргылана ТИМОФЕЕВА,
Ньурбатааҕы дьиэ кэргэҥҥэ 
уонна оҕолорго көмөнү оҥорор 
улуус икки адыларынааҕы 
кэлим киин психолога

 ֖ Исписэлиис сүбэтэ

Оҕо хойутаан тылланарыгар ким, туох буруйдааҕый?

Астрологический прогноз

ОВЕН (21.03-20.04)
Вам стоит повнимательнее 

прислушаться к своему организ-
му и его возможностям. Неделя 
довольно благоприятна для биз-
неса и деловых встреч. Не спе-
шите «удирать» из дома и неделя 
пройдет спокойно и счастливо.

 ТЕЛЕЦ (21.04-21.05)
Не стоит искушать судьбу - 

экспериментировать и пускать-
ся в рискованные авантюры. По-
траченная энергия не пропадет 
даром. Не дергайтесь по пустя-
кам - можно нарушить добро-
желательную атмосферу в доме.

БЛИЗНЕЦЫ (22.05-21.06)
Положительные эмоции по-

могут преодолеть слабость и не-
уверенность в себе. С деньгами 
вам не везет. Если вы внима-
тельны и доброжелательны к 
близким людям, вам будет дома 
хорошо и уютно.

РАК (22.06-23.07)
Ваше физическое состояние 

не для эпикурейства. Ваш успех 
зависит от вашего здравомыслия 
и сдержанности. Рассчитывай-
те на себя, и работа пойдет нор-
мально. В семье может ощущать-
ся некоторая напряженность.

ЛЕВ (24.07-23.08)
Смело беритесь за работу. Вы 

полны сил, к тому же вам сопут-
ствует удача. Неприятностей с 
деньгами можно не опасаться. 
Постарайтесь быть повнима-
тельнее в общении с близкими 
людьми.

ДЕВА (24.08-23.09)
Не теряйте активности, дей-

ствуйте самостоятельно. Ваше 
финансовое положение зависит 
от правильности ваших реше-
ний и поступков. Спокойствие и 
уравновешенность гарантирует 

нормальную атмосферу в семье.

ВЕСЫ (24.09-23.10)
Старайтесь избегать резких 

встрясок и нервотрепок. Особых 
трудностей с деньгами вы не 
ощутите, но мелкие проблемы 
могут возникнуть. Неделя благо-
приятна для решения семейных 
проблем.

СКОРПИОН (24.10-22.11)
Не стоит искушать судьбу и 

ставить эксперименты со своим 
организмом. Неделя благопри-
ятна для бизнеса, неплоха для 
поездок и деловых встреч. Вам 
везет. Ваша семья - ваша опора.

СТРЕЛЕЦ (23.11-21.12)
Полагайтесь на свои силы, не 

пытайтесь прыгнуть выше своей 
головы, и все будет в порядке. Де-
ловые контакты пройдут в целом 
успешно. Активная деятельность 
принесет заслуженные доходы.

КОЗЕРОГ (22.12-20.01)
Придерживайтесь обычно-

го ритма жизни. Не нервничай-
те, иначе возможны срывы и 
крупные неудачи. Старайтесь 
не брать на себя большую ответ-
ственность. На семейном небо-
склоне - переменная облачность.

ВОДОЛЕЙ (21.01-19.02)
Рассчитывайте на себя и 

работа пойдет нормально. Воз-
можны различные помехи и сбои 
в финансовом плане. В семье все 
зависит от вас.

РЫБЫ (20.02-20.03)
Возможны перепады само-

чувствия. Спокойно, без горячно-
сти принимайте решения. Будьте 
готовы к самым различным труд-
ностям. Атмосфера в семье во 
многом зависит от вашего бла-
горазумия.

Мин, Павлова Александра, 
техлицейга үлэлиибин, соҕо-
тох олоробун. Бүгүн тэрилтэм 
көрдөһүүбүн ылынан дириэк-
тэр Тобонов И.Г., профком бэ-
рэссэдээтэлэ Попов И.Г., зав-
хозтарым Степанов С.В. уонна 
Иванов В.И., Антонов А.Р. уонна 
20 улахан кылаас уолаттара 
буолан дьиэбэр кэлэн саһаан 
туруоран, хайытан биэрди-
лэр. Онтон санаам көтөҕүллэн 
муҥура суох махтанан сурук су-
руйдум. Маннык үтүө санаалаах 
дьон баара киһини үөрдэр, са-

нааны манньытар. Инникитин 
да кырдьаҕас, кыаммат дьоҥҥо 
көмөлөһө сылдьаллара хайҕал-
лаах дьыала.

Баҕарыам этэ бу көмөлөспүт 
дьоммор, оҕолорго кытаанах до-
руобуйаны, үөрэхтэригэр, үлэ-
лэригэр ситиһиини, дьиэ кэр-
гэннэригэр дьолу-соргуну!

Кэлэн иһэр Саҥа Дьылынан 
эҕэрдэ эриэккэһин, санаа бас-
тыҥын этэбин.

А. ПАВЛОВА, 
Ньурба к.

Күндү эдьиийбит, эбээбит, 
хос эбээбит НИКИФОРОВА 
Евдокия Павловна бу дьыл 
ахсынньы ый 6 күнүгэр орто 
дойдуттан барбыта 40 хонуга 
туолла.

Кини 1937 сыллаахха кол-
хозтаах дьиэ кэргэнигэр тө-
рөөбүтэ. Төрөппүт ийэтэ бэрт 
кыра сааһыгар сырытта-
ҕына өлөн, соҕотох аҕалаах 
хаалан, оскуолаҕа 10 сааһы-
гар киирэн 4 кылааһы эрэ бү-
тэрбитэ. Онон 15 сааһыттан 
холкуоска ыанньыксыттыы 
барбыта. Онтон 1956 сыллаах-
ха чугас ыаллара эмээхсин 
“Ылдьааҕа таҕыстаххына ас-
ка-таҥаска кыһарыттарбакка, 
атаҕастаммакка сынньалаҥ-
нык олоруоҥ» диэн сүбэлээн 
уонна бэйэтэ да сөбүлүү көрөр 
буолан, 19 сааһын туола или-
гинэ Семенов Илья Гераси-
мович диэн биир 4 саастаах 
уол оҕолоох огдообо киһиэхэ 
кэргэн тахсыбыта. Ылдьаа сүр-
дээх үлэһит, бүгүрү, сытыары-
сымнаҕас майгылаах киһи этэ.

Эмээхсин эппитин курдук, 
Дуунньа үйэтигэр кыһал-
ҕа диэни билбэккэ, Ылдьаа 
тапталыгар, сытыары-сым-
наҕас майгытыгар бигэнэн, 
оҕонньоро 83 сааһыгар олох-
тон барыар диэри эйэ-дэм-
нээхтик олорбуттара. Куһаҕа-
на диэн оҕоломмотохторо, ол 
эрээри кини биир үчүгэйкээн 
кыыс оҕону көрдө-көрөөт сө-
бүлээн, кинитэ суох табыл-
лыа суох курдук буолан, элбэх 
оҕолоох огдообо дьахтартан 
баччыр оҕону көрдөһөн көр-
дөөн ылбыта. Биэриэр диэри 
түүннэри-күннэри ону санаан 
тахсар, аны биэриэ суоҕа диэн 
долгуйар, куттанар эбит. Ылан 
дьиэтигэр аҕалан баран дьэ 
уоскуйбут. Кини саҕа дьол-
лоох киһи суох курдук буол-
бут. Ол кэнниттэн оҕом суох 
диэн санаарҕыыра эмиэ сүтэн 
хаалбыт. Ньир-бааччы ыал 
Ылдьаа уола Володя, аҕатын 
иккис кэргэнэ аһаах доруобу-

йалаах Мотурууна уолунаан 
Ганялыын, тапталлаах кыыс-
тара Вика бары бииргэ суула-
һан дьоллоох биир дьиэ кэргэн 
буолан оҕолор улаатан дьиэ 
кэргэн тэринэн тарҕаһыахта-
рыгар диэри олорбуттара.

1961 сыллаахха Ньурба-
тааҕы совхозрабкооп Чап-
пандатааҕы маҕаһыыныгар 
дьиэ сууйааччыннан киирэр. 
Хас да сыл үлэлээбитин кэннэ 
чиэһинэй уонна сурукка, ах-
сааҥҥа дьоҕурдааҕын бэлиэ-
тии көрөннөр продавеһынан, 
атыылааччынан аныыллар. 
Дьэ ити үлэтин ис-сүрэҕиттэн 
сөбүлээн, пенсияҕа тахсыар 
диэри чиэһинэйдик, биирдэ 
да итэҕэстэммэккэ үтүө суо-
бастаахтык үлэлээбитэ.Пен-
сияҕа тахсыбыта, уурайбыта 
ыраатта эрээри, дьон билиҥ-
ҥэ диэри «Атыыһыт Дуунньа” 
диэнинэн билэллэр. Ити эмиэ 
элбэҕи этэр, атыылаһааччы-
лар саныылларын, убаастыыл-
ларын бэлиэтэ. 

Үлэлиир кэмигэр “Ударник 
коммунистического труда” 
бэлиэнэн, элбэх грамотала-
рынан наҕараадаламмыта, 
“Ветеран потребкоопера-
ции”,  “Ветеран труда” буол-
бута. "Сэрии кэмин оҕото» 
бэлиэлээҕэ. Олоҕор сүрдээх 

активнай позициялаах, көх-
төөх, доруобуйата көҥүллүүр 
буоллаҕына араас тэрээһин-
нэргэ кыттарын сөбүлүүрэ. Ол 
курдук «Алгыма” эбээлэр ку-
лууптарын кыттыылааҕа, иис-
тэнньэҥ бэрдэ этэ. Арааһынай 
сабыылары, скатердары, сал-
феткалары баайан дьүөгэлэри-
гэр, аймахтарыгар бэлэхтээн 
үөрдүтэлиирэ.

Оҕонньоро Ылдьаа өлбү-
түн кэннэ кыыһыгар Викаҕа 
Майа сэлиэнньэтигэр көһөн 
кэлбитэ. Онон кырдьар саа-
һыгар, төрөппөтөх эрэ кыы-
һыгар Викаҕа сымнаҕас 
сылаас илиигэ көрүллэн, 
“Кыыс ииппитим үчүгэйиэн» 
диэн мэлдьи үөрэн, махтанан 
дьоҥҥо кэпсиир буолара.

Кини бэйэтэ да эдэр саа-
һыттан олус доруобай киһи 
буолбатах этэ, ону бэйэтэ эм-
тэнэрин, көрүнэрин күүһү-
нэн уонна кэнники сылларга 
кыыһа Вика сүүрэн-көтөн эм-
тэтэн, кыра оҕо курдук биэбэй-
дээн үйэтин уһатан 86 сааһы-
гар тиийдэ.

Евдокия Павловна бүтэһик 
куннэригэр диэри эмтэммит 
Мэҥэ-Хаҥалас Майа сэлиэннь-
этин терапевтическай отде-
лениетын (зав. Т.З.Брызгало-
ва), балаҕан ыйыгар сыппыт 
Хаптаҕайдааҕы участковай 
балыыһатыгар уонна балыы-
һа бары амарах санаалаах үлэ-
һиттэригэр барҕа махталбы-
тын тиэрдэбит!

Махталбытын тиэрдэбит 
биһиги ыарахан кэммитигэр 
сүүрбүт-көппүт, көмөлөспүт 
эдьиийбитигэр М.Г.Петроваҕа, 
балтыбытыгар Э.Г.Петроваҕа.

Эдьиийбит, ийэбит, эбээбит, 
хос эбээбит Евдокия Павловна 
сырдык мөссүөнэ биһиги сү-
рэхпитигэр мэлдьи баар буо-
луоҕа!

Сурдьа, кыыһа, кийииттэрэ, 
күтүөттэрэ, сиэннэрэ, хос 
сиэннэрэ

 ֖ Кэриэстэбил

Күндү тапталлаах оҕом, 
убайбыт, бырааппыт ИННО-
КЕНТЬЕВ Валерий Валерье-
вич (Газик) ахсынньы 4 к. 
олохтон барбыта 1 сыл буолла. 
Газик 1983 с. балаҕан ыйын 
26 к. төрөөбүтэ. Антоновка 
орто оскуолатын үчүгэйдик 
үөрэнэн бүтэрбитэ. Кыра 
эрдэҕиттэн сүөһүгэ сыстаҕас 
буолан,  бү тэһиктээҕин 
барыар диэри сүөһүттэн или-
итин араарбакка көрө сыл-
дьыбыта. Биэкэр, кондитер 
идэлээх буолан өр сыллар-
га биэкэринэн үлэлээбитэ. 
Бултуурун, айылҕаҕа сыл-
дьарын сөбүлүүрэ. Элбэх 
доҕоттордооҕо. Доҕотторун 
ортотугар убаастабылы-
нан сылдьара. Билигин да 
доҕотторо кэлэ-бара сыл-
дьаллар, көмөлөһө тураллар. 
Күндү киһибит, оҕом сырдык-
ыраас мөссүөнэ хаһан да ум-
нуллубат үтүө өйдөбүл буолан 
сүрэхпитигэр тыыннаах!

Эрдэ дьиэбит, быыс нөҥүө 
Оҕом хоһо баара!
Утуйарын, турарын,
Кэпсэтэрин, үөрэрин,

Хомойорун-санааргыырын 
Барытын билэр, истэр этим.
Эрдэ барыах быата дуо? 
Мэлдьи үөрэ сылдьара,
Күнү кытта тэҥҥэ сырсан 
Эрдэлээн да турара.
Куруук тыаҕа ыксыыра,
Бара охсон кэлэрэ,
Хайаатар да илии 

тутуурдаах
Үөрэн бөҕө киирэрэ.
Туохтан да санаатын 

түһэрбэт,
Чиҥ, кытаанах санаалааҕа,
Баар буолуо, элбэх буолуо

Уонна үөрэн мичийэрэ!
Көмүс илии, көмүс тарбах
Элбэҕи да сатыыра,
Барыта уурбут-туппут 

курдук
Оҥоһуллан иһэрэ.
Ып-ыраас, кир сыстыбат
Мэлдьи кэтэр таҥастааҕа,
Сөбүлээн кэтэр таҥаһын 
Олус диэн харыстыыра.
Биэкэр идэтин сөбүлээн
Өр кэмҥэ үлэлээбитэ,
Охсубут тиэстэ бурдуга
Үллэ-үллэ тахсара.
Бэрэски, пирог оҥорон 
Дьиэбит сыта тунуйара,
Астаабыт аһа тотоойута,
Минньигэһэ сөхтөрөрө!

Оҕом хоһо кураанах,
Быыһа самналлан 

тураахтыыр!
Ким да киирбэт, тахсыбат,
Эргэ муоста эрэ тыаһыыр!
Истиэнэтэ иһийбиттии
Иҥиэттэ турар, хаачыргыыр.
Сүрэхпин уоскута сатааммын
Сибигинэйэ кэпсэтэбин..
Оҕом барбыта ыраах-ыраах,
Эргиллибэт ол дойдуга…

Ийэҥ Тамара

 ֖ Редакция почтата

Үтүө санаалаах дьон баара 
киһини үөрдэр

Сырдык мөссүөнэ сүрэхпитигэр мэлдьи баар

Умнуллубат үтүө өйдөбүл буолан 
сүрэхпитигэр тыыннаах

Күндүтүк саныыр балтым, эдьиийбит, Маар 
олохтооҕо, үлэ бэтэрээнэ, элбэх оҕо күн 
күбэй ийэтэ, элбэх сиэн эйэҕэс эбээтэ, уран 
тарбахтаах айар куттаах, эйэҕэс майгылаах 
Далбар Хотун

БАСНАЕВА Валентина Тимофеевна
ыарахан ыарыыттан күн сириттэн күрэм-
митинэн олоҕун аргыһыгар, тапталлаах 
кэргэнигэр Николай Николаевичка, оҕоло-
ругар, сиэннэригэр, бары чугас аймах-билэ 
дьонугар дириҥ кутурҕаммытын тиэрдэ-
бит, аһыыгытын тэннэ үллэстэбит.

Аканаттан саҥаскыт Серафима 
Федотовна, Быыкаалар

Акана нэһилиэгин Бочуоттаах олохтооҕо, 
үлэ бэтэрээнэ

КЫЛЫЯРОВ Павел Прокопьевич
уһун ыарахан ыарыыттан сэтинньи 30 
күнүгэр олохтон туораабытын туһунан 
бары билэр дьоммутугар, аймахтарбы-
тыгар дириҥник курутуйан туран иһи-
тиннэрэбит.
Тапталлаах кэргэним Байбал уһун уугар 
сынньалаҥнык утуй.

Кэргэниҥ Раиса, оҕолоруҥ, 
сиэннэриҥ, хос сиэниҥ

Күндү ийэбитигэр, эбэбитигэр, хос эбэ-
битигэр Кылыярова Раиса Васильевна-
ҕа күндү тапталлаах аҕабыт, эһэбит, хос 
эһэбит, Акана нэһилиэгин Бочуоттаах 
олохтооҕо, үлэ бэтэрээнэ

КЫЛЫЯРОВ Павел Прокопьевич
ыарахан ыарыыттан бу күн сириттэн 
күрэммитинэн дириҥ кутурҕаммытын 
биллэрэбит, быдан дьылларга быраһаай.

Уолаттарыҥ, кийииттэриҥ, 
сиэннэриҥ, хос сиэннэриҥ

Күндүтүк саныыр, таптыыр убайбыт
КЫЛЫЯРОВ Павел Прокопьевич – 

Байбал
ыарахан ыарыыттан күн сириттэн туо-
раабытынан дириҥ кутурҕаммытын кэр-
гэнигэр Раиса Васильевнаҕа, оҕолоругар, 
кийииттэригэр, сиэннэригэр холбуубут.
Ньурбаттан Сабычыковтар, куораттан 

Егоровтар, Сабычыковтар

Күндүтүк саныыр күтүөбүт
КЫЛЫЯРОВ Павел Прокопьевич

ыарахан ыарыыттан күн сириттэн туо-
раабытынан эдьиийбитигэр Раиса Ва-
сильевнаҕа, оҕолоругар, сиэннэригэр, 
аймахтарыгар дириҥ кутурҕаммытын 
биллэрэбит.

Мархаттан, Ньурбаттан, 
Дьокуускайтан, Сунтаартан 

аймахтарыҥ

Күндү табаарыспытыгар Акана нэһи-
лиэгин олохтооҕор, тапталлаах олоҕун 
аргыһа Раиса Васильевнаҕа, уолатта-
рыгар Дмитрийга, Владимирга амарах 
аҕалара, сиэннэргэ эйэҕэс эһэлэрэ, эдэр 
саастан эрэллээх доҕорбут, үтүө-мааны 
майгылаах Акана нэһилиэгин Бочуоттаах 
олохтооҕо, үлэ бэтэрээнэ

КЫЛЫЯРОВ Павел Прокопьевич
уһун ыарахан ыарыыттан олохтон туо-
раабытынан курутуйан тураммыт дириҥ 
кутурҕаммытын тиэрдэбит.

Дьокуускай куораттан 
табаарыстаргыт Евдокия, Соломон 

Петровтар

Бииргэ үөрэммит, ытыктыыр дьүөгэбит, 
табаарыспыт Раиса Васильевнаҕа тап-
таллаах олоҕун аргыһа, оҕолорун аҕата, 
сиэннэргэ, хос сиэҥҥэ тапталлаах эһэ-
лэрэ, Акана нэһилиэгин Бочуоттаах олох-
тооҕо, тыа хаһаайыстыбатын бастыҥ 
үлэһитэ

КЫЛЫЯРОВ Павел Прокопьевич
уһун уонна ыарахан ыарыыттан сэ-
тинньи 30 күнүгэр олохтон барбыты-
нан дириҥ кутурҕаммытын биллэрэбит, 
аһыыгытын тэҥҥэ үллэстэбит.

Марха орто оскуолатын 1969 
сыллаахха 

бииргэ үөрэнэн бүтэрбит оҕолоруҥ

Күндүтүк саныыр, убаастыыр саҥаспы-
тыгар Раиса Васильевнаҕа, бырааттарбы-
тыгар, кинилэр оҕолоругар, сиэннэригэр 
тапталлаах кэргэнэ, аҕалара, эһэлэрэ, хос 
эһэлэрэ, биһиги баар-суох күндү киһи-
бит, таайбыт

КЫЛЫЯРОВ Павел Прокопьевич
уһун ыарахан ыарыыттан күн сириттэн 
күрэммитинэн туох баар аймахтарбыты-
гар дириҥ кутурҕаммытын биллэрэбит, 
эн сырдык мөссүөнүҥ, бар дьоҥҥор үтүө 
сыһыаныҥ биһиэхэ өрүүтүн сүрэхпи-
тигэр сырдык сулус буолан сылдьыаҕа, 
быдан дьылларга быраһаай.

Константиновтар Ньурбачаантан, 
Николаевтар Аканаттан 

дьиэ кэргэттэрэ

Акана нэһилиэгин ытык-мааны ыалын 
тапталлаах аҕалара, эһэлэрэ, үлэ бэтэ-
рээнэ

КЫЛЫЯРОВ Павел Прокопьевич
уһун ыарахан ыарыыттан олохтон туо-
раабытынан тапталлаах кэргэнигэр 
Акана оскуолатын убаастанар учуута-
лыгар, педагогическай үлэ бэтэрээнигэр 
Раиса Васильевнаҕа, уолаттарыгар, ки-
йииттэригэр, сиэннэригэр, аймахтары-
гар дириҥ кутурҕаммытын биллэрэбит.

П.С. Егоров аатынан Акана орто 
оскуолатын кэлэктиибэ, профкома

Убаастабыллаах абаҕабыт, Акана олох-
тооҕо, үлэ бэтэрээнэ

КЫЛЫЯРОВ Павел Прокопьевич
77 сааһыгар ыалдьан олохтон туораабы-
тын кэргэнигэр Раиса Васильевнаҕа, уо-
латтарыгар, кийииттэригэр, сиэннэригэр 
дириҥ кутурҕаммытын холбуубут.

Антоновкаттан Кылыяров Иван, 
Марина, Арина, Кылыярова Лиана 

дьиэ кэргэнэ

Ньурба Куочайыгар 
төрөөбүт, билигин 
Дьокуускай куорат 
олохтооҕо, үлэ, тыыл 
бэтэрээнэ, СӨ коопе-
рациятын туйгуна, 
күндү эдьиийбит

ЧУСОВСКАЯ 
Клара Павловна

ахсынньы ый 2 күнү-
гэр 93 сааһыгар олох-

тон туораабытынан дириҥник курутуйан 
туран оҕолоругар, сиэннэригэр, аймахта-
рыгар, Ньурбаҕа олорор билэр дьонугар 
кутурҕаммытын биллэрэбит.

Балтылара Октябрина Михайловна, 
Христина Михайловна дьиэ 

кэргэттэрэ, оҕолоро

Күндүтүк саныыр кырдьаҕас эдьиийбит, 
Куочайтан төрүттээх Дьокуускай куорат 
олохтооҕо

ЧУСОВСКАЯ Клара Павловна
күн сириттэн барбытынан кыргыттары-
гар, сиэннэригэр, хос сиэннэригэр уонна 
бары аймахтарга дириҥ кутурҕаммытын 
тириэрдэбит, аһыыгытын үллэстэбит.

Санникова Раиса Гаврильевна уонна 
оҕолорун дьиэ кэргэттэрэ Ньурбаттан, 

Антоновкаттан, Мииринэйтэн, 
Дьокуускайтан

Герой Н.Н. Чусовской иитиллибит убайын 
Павел Егорович Чусовской кыыһа

Клара Павловна ЧУСОВСКАЯ
92 сааһыгар күн сириттэн күрэммитинэн 
чугас дьонугар, аймахтарыгар дириҥ ку-
турҕаммытын тиэрдэбит. Төрөөбүт сириҥ 
буора сымнаҕас тэллэх, сылаас суорҕан 
буоллун …
Быдан дьылларга быраһаай, Клара Пав-
ловна …

Н.Н. Чусовской аатынан Антоновка 
оскуолатын педагогическай 

кэлэктиибэ, администрацията

Күндү тапталлаах аҕабыт, эһэбит, үлэ бэ-
тэрээнэ, Бордоҥ нэһилиэгин Бочуоттаах 
олохтооҕо

ЕГОРОВ Михаил Прокопьевич
ыарахан ыарыыттан бу дьыл 5 күнүгэр 
күн сириттэн туораабытынан аймахтар-
бытыгар, табаарыстарбытыгар дириҥник 
курутуйан туран иһитиннэрэбит.

Кэргэнэ, кыыһа, уола, 
күтүөтэ, кийиитэ, сиэннэрэ

Күндүтүк саныыр балтым, эдьиийбит, 
Өҥөлдьөтөөҕү сибээс отделениетын өр 
сылларга салайбыт, үлэ бэтэрээнэ

ДАНИЛОВА Розалия Николаевна
уһун ыарахан ыарыыттан олохтон барбы-
тынан эдьиийигэр Раиса Николаевнаҕа, 
быраатыгар Владимир Николаевичка, 
сиэн оҕолоругар, аймахтарыгар дириҥ 
кутурҕаммытын биллэрэбит.

Эдьиийэ Евдокия Григорьевна 
уонна кини оҕолоро

Чуукаар орто оскуолатыгар бииргэ үөрэм-
мит дьүөгэбит, табаарыспыт

ДАНИЛОВА Розалия Николаевна
ыарахан ыарыыттан биһиги кэккэбитит-
тэн туораабытынан бииргэ төрөөбүттэри-
гэр, чугас дьонугар дириҥ кутурҕаммы-
тын тиэрдэбит.

Чуукаар орто оскуолатын 1974 
сыллаахха бииргэ үөрэммит 

кылааһынньыктара уонна Өҥөлдьө 
аҕыс кылаастаах оскуолатыгар бииргэ 

үөрэммит үөлээннээхтэрэ

Бу күннэргэ биһиги күндү үөлэн-
нээхпит, истиҥ сыһыаннаах доҕор-
бут, тапталлаах кэргэн, элбэх оҕо-
лоох ыал аҕалаатар аҕата, элэккэй 
эһэтэ МАТВЕЕВ Иван Куприяно-
вич сирдээҕи  олоҕун ситэрэн Орто 
туруу дойду олоҕуттан букатын-
наахтык  барбыта 40 хонугун туолла.

Өбүгэлэрбит олоҕу олорууну 
олус уустугурдубакка хайдах баа-
рынан, күүс-кыах төһө кыайарынан 
олоруллуохтаах дииллэрэ оруннаах. 
Ол аата күн сирин күөҕэр үктэммит 
маҥнайгы хардыыларга үөһэттэн 
үһүйтэриилээх, айыылартан ана-
тыылаах кэлбиппитин өйдөөн, кэс-
кили кэрэлээн оҥорорго, удьуор 
утумун уһатарга, дьоҥҥо-сэргэҕэ 
сыччах үтүө ааты хаалларарга үлэ-
лээн, айан-тутан хаалыахтаахпыт.

Биһиги доҕорбут Иван Куприя-
нович-Уйбаан лоп курдук манна 
сөп түбэһэрдии сиэрдээхтик олорор 
дууһата ырайга  көттөҕө. Уйбаан  
Аканаҕа Герой ийэ  Анисия Ива-
новна, хоһуун үлэһит Куприян Ива-
нович улахан дьиэ кэргэттэригэр 
7 оҕоннон төрөөбүтэ, түбүк-садь-
ык  оргуйар үөһүгэр олорор ыал 
оҕолоро бэйэ-бэйэлэрин көрсөн, 
иһирдьэ-таһырдьа үлэлээн бор-
буйдарын көтөҕүөхтэриттэн наар 
үлэҕэ миккиллэннэр сатаабаттара 
диэн суоҕа. 

Уйбаан оччоттон  оҕо саас мэ-
ник-тэник кэмнэриттэн ханнык да 
үлэттэн кэннинэн чугуйбутаҕынан 
биллэрэ. Аны туран тугу эрэ саҕа-
лаатаҕына хайаан да түмүктээн 
баран араҕара оттон хаачыстыба-
тынан хаһан да хайҕалтан түспэтэ-
ҕэ . Оскуолатааҕы сылларыттан үө-
рэххэ барбакка совхозка үлэлииргэ 
кытаанахтык быһаарыммыта.Көр-
күлүү курдук “бары үөрэхтээх буол-
лахпытына аспытын-үөлбүтүн ким 
оҥорон таһаарар” диирэ. Оннук 
да буолта. Биһиги кылаас оҕолоро 
үгүстэрэ тутуспутунан комсомольс-
кай путевканан совхозка фермаҕа 
үлэлии барбыппыт: ким ыанньык-
сытынан, ким бороон  көрөөччүнэн.

Оскуолаттан иллээх дьиэ кэргэн 
оҕолорун курдук түмсүүлээх, кы-
һамньылаах буоламмыт бары да 
уостан түспэт холобурга сылдьы-
быппыт.

Ити да буоллар, биһиги Уйбаам-
мыт ыанньыксыттаан тута оро-
йуонҥа тийэ биллэн барта, араас 
таһымнаах слеттар, конференция-
лар кинитэ суох ыытыллыбаттара.
Сэбиэскэйгэ совхоз үлэһиттэрэ олус 
чиэстэнэллэрэ, ол сиэринэн биһиги 
Уйбааммыт сыллата кэриэтэ соц-
куоталаһыылар кыайыылаахтара, 
коммунистическай үлэ ударнига, 
пятилетка гвардееһа о.д.а. ааттары 
ылаттаабыта. Кини сэбиэскэй тутул 
сууллуор диэри фермаҕа үлэлээн бо-
чуоттаах сынньалаҥҥа тахсыбыта. 

Өр кэмҥэ хаамар баайдары 
көрбүт-истибит буолан, кэтэх ха-
һаайыстыбатыгар хороҕор муос-
таахтара хотон муҥунан этилэр. 
Кэргэнэ,оҕолоро көмөлөһөннөр 
эмис эт, үрүҥ ас эгэлгэтэ кинилэр-
гэ сандалы хотойорунан буолара, 
кыаммакка- кырдьаҕаска кинилэр 
кэһиилэрэ түгэҕэ көстүбэтэ. Уй-
бааммыт биир уратытынан аһымал 

санаата буолар, кимҥэ эрэ кыһалҕа 
тирээтэҕинэ  кини кэргэнинээн бас-
такыннан көмөҕө тийэллэрэ.

Уйбаан омос көрдөххө, сымнаҕас 
киһи курдуга. Ити да буоллар, кини 
кытаанах сүрүннээҕэ. Тапталлаах 
кэргэнинээн оҕолоругар сөптөөх 
ирдэбиллэрин туруораннар, ыччат-
тара бүгүҥҥү олоххо ситиһиилээх-
тэр.Ханна да үлэлээбиттэрин иһин 
убаастабылынан туһаналлар.

Киһи олоҕун былыргылар чыы-
чаах түннүк нөҥүө көтөн ааһара 
көстөрүгэр тэҥнииллэрэ. Онтон ити 
чапчылҕан түгэнигэр дьиҥ-чах-
чы сиэрдээхтик олорон дьон-сэр-
гэ, уруу-аймах, оҕолор–сиэннэр сү-
рэхтэригэр сөҥөн хаалыы туохха да 
кэмнэммэт улахан дьыала.

Биһиги Уйбааммыт аныгы олох 
хаамыытынан өссө уһуннук олорон 
сирдээҕи олохтон дуоһуйуу ылыах-
тааҕын ыархан ыарыы дэгиэ ты-
ҥыраҕа илдьэ барда. Ол да буоллар, 
кини олоҕо оҕолорунан-сиэннэри-
нэн салҕанар, оттон кини үөлээн-
нээхтэрэ, биһиги, кини туһунан 
сырдык өйдөбүлбүт дууһабытыгар 
иҥэн хаалыаҕа.

Кэскил , Сайылык, Наймыкы...
Эдэр сааспыт кэмнэрэ
Оҕо сааспыт доҕоро 
Баанньыскабыт биһиэнэ
Туруу үлэһит киһибит
Киһи гиэнэ килбиэннээҕэ
Кэпсээнньитэ, элэккэйэ
Өрүү мичээр аргыстаах
Көрсөр үтүө доҕорбут
Таптал кыымын уматан
Таптыыр кыыһын
Талан ылан
Элбэх оҕо амарах аҕата
Эйэҕэс эһээтэ буолаҥҥын
Бу дойдуттан эмискэ арахсан бардаҕыҥ
Баанньыскабыт барахсан
Быдан дьылларга быраһаай
Биһиги эйигин 
Өрүү өйдүү-саныы сылдьыахпыт.

1979 сыл Акана оскуолатын 
выпускниктара

 ֖ Кэриэстэбил

Предприятие продает 
следующие объекты по 

Республике Саха (Якутия)
п.Депутатский: Здание - 626,58 кв.м., Гараж 

- 31,70 кв.м.;
п.Чульман: Здание по Титова, 7 - 724 кв.м.;
п.Серебряный Бор: 2 этаж 2-этажного 

здания дома 34 - 489 кв.м.;
п.Чернышевский: Гараж и помещение - 

106,4 и 50,1 кв.м.;
г.Усть-Нера: Здание Сахателеком - 2 133,90 

кв.м.;
с.Мындааба, Усть-Алданский улус: Гараж де-

ревянный - 58 кв.м.;
п.Светлый: Здание по Советская, 3. -689,6 

кв.м.
Сдаются помещения с центральным входом 

в центрах г.Нерюнгри и г.Алдан.
Также сдаются помещения в аренду: Ви-

люйск, Ленск, Покровск, Тикси, Депутатский, 
Жиганск, Зырянка, Олекминск, Сангар, Свет-
лый, Серебряный Бор., Верхневилюйск.

Контактный телефон: (4112) 40-70-32.

Махтанабыт
Тапталлаах кэргэммин, аҕабытын, эһээбитин 

ВАСИЛЬЕВ Василий Петровиһы сүтэрбит ыара-
хан күннэрбитигэр өйөбүл, күүс-көмө буолбут чугас 
дьоммутугар, аймахтарбытыгар, табаарыстарыгар, 
чуолаан Ньургун Семеновичка, Владимир Ивано-
вичка, МУП АТП кэлэктиибигэр, Вилюйский РВПиС 
кэлэктиибигэр, бииргэ үөрэммит оҕолоругар, те-
рапевтическай отделение үлэһиттэригэр уонна 
бары көмөлөспүт, сүбэ-ама буолбут дьоммутугар 
дьиэ кэргэммит аатыттан махталбытын тиэрдэ-
бит. Баҕарабыт эһиэхэ кытаанах доруобуйаны, 
үлэҕитигэр ситиһиини, үөрүү-көтүү эрэ олоххуту-
гар арыаллаатын.

Дьиэ кэргэнэ

СЧИТАТЬ НЕДЕЙСТВИТЕЛЬНЫМ 

 MУтерянный аттестат о среднем образовании 
номер 14 АБ 004726, выданный 24.06.2010 г. МБОУ 
"Хатынская СОШ им. Н.И. Прокопьева" на имя 
ЖОНДОРОВОЙ Дарии Федоровны

Уважаемые жители 
г. Нюрба, с. Антоновка!

АО «Кировский угольный разрез» продолжает 
мешковый сбор ТКО в частном секторе населен-
ных пунктов. В целях удобства для населения, а 
также в связи с устоявшимися холодами, авто-
машина-мусоровоз будет проезжать улицы без 
продолжительных остановок. В связи с этим убе-
дительно просим всех жителей заранее выстав-
лять завязанные и затаренные в прочные мешки 
ТКО компактно у своих домов. По мере движения 
мусоровоза по маршруту выставленные мешки 
уборщики будут забирать сами по установлен-
ному графику.

Өрүү өйдүү-саныы 
сылдьыахпыт


